
	Imajte povjerenja u svoje ja; svako srce treperi na tu čeli-čnu strunu. Prihvatite mjesto koje vam je božansko provi-đenje našlo - društvo vaših istovremenika, splet zbivanja. Veliki su ljudi uvijek tako činili, i predavali se geniju svoga doba, prenoseći svoje zapažanje da je njihovo srce jedini oslonac vrijedan apso-lutnog povjerenja, stvarajući golim rukama, vladajući svim svojim bićem.


Uistinu mora da ima nečeg bo-golikog u onome tko je odba-cio uobičajne ljudske motive i osmjelio se da povjeruje samo-me sebi kao vrhovnom nadgle-dniku, veliko mu srce bilo, rev-no ga služila volja, bistro nek mu je oko, da uzmogne svim žarom samom sebi biti doktrina, društvo, zakon i neka čista namjera u njega bude čvrsta kao gvozdena nužnost u drugih! 
Izgleda kao da su srce i žila kucavica čovjeku iščupani, a mi postali malodušne očajničke na-rikače. Strepimo pred istinom, strepimo pred sudbinom, strepi-mo pred smrću, i jedno pred drugim. Naše doba ne rađa velike i cjelovite ličnosti.  

Svi se trude da rade na pobolj-šanju društva, nijedan čovjek da se popravi.  

SAMODOVOLJNOST

"Ne te quaesiveris extra."

Čovjek je vlastita zvijezda;
 i duša, koja može izroditi čovjeka časnog i savršenog,

Zapovjeda svom svjetlošću, moćima, sudbinom; ništa ga 
ne zatiče prerano ili prekasno.

Naši postupci naši su anđeli,
 dobri ili zli,
Naše kobne sjenke što uz 
nas uvijek hodaju.

(Epilog "Sudbini poštenog čovjeka" Bomona i Flečera)
Baci mladunče među litice,
podoj ga mlijekom vuka,

nek prezimi sa sokolom i lisicom, snaga i brzina biće mu noge i ruke.

Pročitao sam sinoć stihove jednog istaknutog slikara a bili su, začudo, veoma samosvojni i nimalo uobiča

-jeni. Iz takvih redova duša uvijek čuje savjet, kakva god da je tema. Osjećanje koje oni ulijevaju vrije-dnije je od bilo koje misli koju bi mogli sadržati. Vjerovati vlastitim mislima, vjerovati da je i ono što je istinito za vas u vašem rođenom srcu, istinito za sve ljude - to je stvaralački duh. Izgovorite vaše potajno uvjerenje, i ono poprima sveopći smisao; jer najskrivenije postaje u dogledno vrijeme najuda-ljenije, i našu prvu pomisao vraća-ju nam trube Posljednjeg Suda. Prisna kao što je glas duha svakom od nas, najviša zasluga koju pripi-sujemo Mojsiju, Platonu i Miltonu jeste ta da oni ne brinu;
za knjige i tradicije i kazuju ne ono što ljudi već ono što sami misle. Trebalo bi da čovjek nauči da otkriva i motri onaj munjeviti bljesak koji obasja-va njegov duh iznutra, prije nego treperavi sjaj nebeskog svoda pje-snika i mudraca. A, eto, on otpisu-je i ne zamjetivši vlastitu misao, jer je njegova. U svakom dijelu genija mi prepoznajemo naše vlastite odbačene misli; one nam se vraćaju sa izvjesnom tuđom veličanstvenošću. Čuvena djela umjetnosti nemaju za nas pouke upečatljivije od ove. Ona nas uče da ostanemo pri svom najspontani-jem utisku sa dobronamjernom nepokolebljivošću čak i kad je sva povika glasova na drugoj strani. Inače će nam sutra stranac saopćiti sa majstorskom okretnošću upravo ono što smo slutili i osjećali cijelo vrijeme i, tako, bićemo primorani da postiđeno prekupimo našu rođe- nu misao od drugog. U obrazova-nju svakog čovjeka postoji trenu-tak kada dolazi do ubjeđenja da je zavist neznanje, da je oponašanje samoubistvo: da mora prihvatiti po svaku cijenu, sebe za svoju sudbi-nu, silni svemir, iako pun dobrote, ni zrno pšenice neće mu prepustiti bez njegovog znoja lica nad onim komadićem zemlje koja mu je udjeljena. Moć koja u njemu poči-va nova je u prirodi, i nitko osim njega ne zna što sve on može, sve dok to ne pokuša. 
Ne bez razloga, jedno lice, nečija priroda, obična činjenica ostavljaju na nas utisak a druga ne. Ova skul-ptura u pamćenju nije bez izvjesne ranije usta​novljene harmonije: Oko je bilo postavljeno tamo gdje bi jedna zraka trebalo da padne kako bi posvje​dočilo o toj izuzetnoj zraci. Mi samo upola izražavamo sebe i čudimo se pred onom božan-skom idejom koju svatko od nas predstavlja. Možemo se pouzdati da je ona savršeno odmjerena, pa bi trebalo da je vjerno i pravo dodjeljena, ali Bog ne želi da se njegovo djelo iskaže na kukavica-ma. Čovjek se osjeća oslobođen i vedar kada je srce uložio u svoj rad i učinio što je mogao; ali što je rekao ili učinio na manje dobar način, neće mu dati mira ni spo​koja. To je porođaj koji ništa ne porađa. U tom na​poru napušta ga njegov stvaralački dar; nijedna muza da se sprijatelji; ništa da 
smisli, nema nade.

Imajte povjerenja u svoje ja; svako srce treperi na tu čeličnu strunu. Prihvatite mjesto koje vam je bo-žansko proviđenje našlo - društvo vaših istovremenika, splet zbivanja
Veliki su ljudi uvijek tako činili, i predavali se geniju svoga doba, prenoseći svoje zapažanje da je nji -hovo srce jedini oslonac vrijedan apsolutnog povjerenja, stvarajući golim rukama, vladajući svim svo-jim bićem. A mi današnji ljudi moramo uzvišena duha prihva-titi istu transcendentalnu sudbi-nu: mi nismo nemoćni, niti kuka-vice, nismo bogalji, već vođe, iskupitelji i dobročinitelji: povi-nujmo se stremljenju Svemoć-nog, prodirući kroz Kaos i Mrak.  

Kakva nam ljupka proročanstva priroda upućuje za ovaj tekst u licu i ponašanju djece, odojčadi pa čak i besvjesnih zveri! Onaj podvojen i pobunjen um, koji ne vjeruje osje-ćanju jer je naša aritmetika prora-čunala da su njegove moći i sredstva protivni našoj namjeri, ovim je prikraćen. Njihov um, budući cjelovit, čini njihovo oko još uvijek neosvojenim; i ka​da im se zagledamo u lice, uznemireni smo, zbunjeni.

Djetinjstvo se nikom ne prilagođa-va; sve se njemu priklanja; tako da jedno dijete obično vrijedi za pet do šest odraslih koji mu tepaju i obigravaju oko njega. Tako je Bog naoružao djetinjstvo, mladalačko doba i zrelost ničim manjim do vlastitom privlač​nošću i čednošću, učinio ih vrijednim zavisti i ljup​kim, a njihove zahtjeve nezaposta-vljenim, samo ako su istrajni. Ne uobražavajte da mladost nema snage jer ne govori vama ili meni. Oslušnite! U susjednoj sobi njen je glas i te kako jasan i krepak. Izgleda da dobro zna kako da se obraća svojim vršnjacima. Stidljiva ili smjela, dakle, ona će umjeti da nas, starije, učini sasvim nepotre-bnima.

Bezbrižnost dječaka koji je siguran u svoj obrok, i koji smatra, baš kao i gospodar, da je ispod njego​vog dostojanstva da nekog odobrovo-ljava svojim riječima, zdrav je stav ljudske prirode. Dječak u dnev​noj sobi isto je što i parter u kazalištu; nezavistan, neodgovoran; posma-trajući iz svog ugla ljude i či​njeni-ce kako promiču mimo njega, on ih procjenjuje i sudi im prema njihovim zaslugama na onaj hitar, sažimalački način dječaka: kao dobro, loše, zanim​ljivo, ludo, brblji
-vo, dosadno. On sebe nikad ne opterećuje pitajući se za posljedi-ce, za interese; daje nezavisnu, čistu presudu. 
Morate mu podilaziziti; on vama sigurno neće. Ali čovjek je, kao što znamo, stavljen pod bravu vlastite savjesti. Čim se on prvi put ispolji ili iskaže sa briljantnošću, on po-staje obave​zana osoba, motrena sa blagonaklonošću ili mrž​njom sto-tine onih čija osjećanja odsada mora da uzima u obzir. Nema zaborava za to. Ah, da mu je da ponovo pređe u svoju nepomuće-nost! 
Tako je onaj koji izbjegne sve zavjete i, jednom osmotrivši, osmo
-tri ponovo iz iste nepristrasne, slobodne od predrasuda, nepodmi-tljive, nezastrašene nevinosti - uvi-jek najbolji. On će izricati sudove o svim mogu​ćim prolaznim zbiva-njima - i ona bi, budući da nisu osobna već nužna, sunula kao stre-lice u uši ljudi i natjerala ih da strahuju. To su glasovi koje čuje-mo u samoći, ali oni blijede i gase se čim kročimo u svijet. Svako društvo je zavjera protiv smjele ljudskosti svakog njenog člana. Društvo je, u stvari, dioničarska kompanija čiji se članovi slažu u odluci - a radi boljeg obezbjeđenja kruha nasušnog svakog od svojih dioničara - da se odreknu lične slo-bode i kulture. Najtraženija vrlina je prilagodljivost. Samodovoljnost je njena odvratnost. Prilagodljivost ne voli živu zbilju i stvaraoce, već imena i običaje.
Ko želi da bude čovjek, mora biti nekomformist. Ko želi da pobere lovorike besmrtnosti, ne smije biti osujećen imenom dobrota, nego mora istražiti je li to dobrota uopće. Konačno, ništa nije sveto do integriteta tvog vlastitog uma. Razrješi sebe samog, i imat ćeš uz sebe glas cijelog svijeta. Sjećam se odgovora koji sam, kao sasvim mlad, bio primoran da dam upor​nom savjetodavcu koji je čeznuo da mi udahne dobre stare doktrine crkve. Na moje pitanje: "Što ja imam sa svetim tradicijama, ako sveto živim u sebi?", moj prijatelj natuknu: "Ali ti podsticaji mogli bi dola​ziti sa dna ne sa neba". Ja odgovorih: "Meni takvi ne izgleda-ju; ali ako sam ja dijete vraga, nek živim tada po vražijem". Nijedan zakon nije mi svet do zakona moje rođene prirode. Dobro i zlo samo su nazivi lako prenosivi na ovo ili na ono; jedino pravo je ono koje odgovara mom ustrojstvu; jedino griješno je ono što je protiv njega. Čovjek treba da se nosi sa svim preprekama kao da je svaka stvar osim njega čista titula i prolazna. Postiđen sam pri pomisli kako se lako predajemo pred ordenjima i imenima, pred glasom većine i mrtvim institucijama. Svaki ugle-dni i dobar-govornik pojedinac utječe na mene i obara me s nogu češće nego što je pravo. Treba da koračam uzdignute glave i krepko i da govorim oporu istinu u svakoj prilici. Ako zloba i taština nose plašt čovjekoljublja, mogu li me one obmanuti? Ako gnjevni vjerski zanesenjak prihvati onaj slobodo-uman slučaj ukidanja ropstva i dođe mi sa posljednjim vijestima sa Barbadosa, zašto mu ja ne bih rekao: "idi, voli dijete svoje; voli tvog dr​vosječu; budi dobronamje-ran i umjeren; budi milo​srdan; i nikad ne uljepšavaj svoje grubo bezobzirno stremljenje ovom neu-vjerljivom nježnošću prema cr​nom narodu udaljenom tisućama milja. Ljubav na udaljenost je zloća kod kuće". Grub i neprijatan bio bi takav doček, ali istina je ljepša od licemjerne ljubavi. Vaša dobrota mora sebi naći oduška - ili je nikakva. Doktrinu mržnje treba propovjedati kao protudjelova-nje doktrini ljubavi, kada se ljubav ispo​ljava u kuknjavi. Klonim se oca i majke, žene i brata kada me moj stvaralački duh zove. Pisao bih iznad vrata Inat. Nadam se da je to ipak nešto bolje od inata, ali nećemo se objašnjavati cijeli dan. Ne očekujte od mene da vam otkrijem razlog zašto tražim društvo ili ga izbjegavam. Dalje, ne upozoravajte me, kao što učini jedan dobar čovjek baš danas, na obavezu da sve siromahe zbrinem. Jesu li oni moji siromasi? Kažem vam, vi brzopleti čovjekoljupci, da ja žalim novčanicu, desetak, pari-cu, date ljudima koji mi ne pripa-daju i kojima ja ne pripadam. Postoji vrsta ljudi kojima sam svom svo​jom duhovnom naklono-šću prodan i kupljen; zatre​ba li, za njih ću i u zatvor; ali vaše šareno popularno milosrđe; obrazovanje na školi budala; građevine za društvene skupove - čemu? - a mnogi su za njih danas. Milostinja pijancima i mnogobrojna dobro-tvorna društva premda, priznajem sa stidom, ponekad se povedem i priložim koju paru; ali to je zla para, i uskoro ću imati dovoljno drskosti da je uskratim.

Vrline su, po opće prihvaćenoj ocjeni, prije izuze​tak nego pravilo. Postoji čovjek i postoje njegove vrli​ne. Ljudi čine ono što smatraju dobrim djelom, neko junaštvo ili milosrđe, uglavnom baš onako kao što bi rado platili globu u ime iskupljenja što se nisu pojavili na paradi. Svoje radnje oni obavljaju kao da žele da se izvine, ili opra-vdaju zbog postojanja u svijetu onako kao što bogalji ili duševni bolesnici plaćaju visok danak. Njihove vrline jesu pokora. Ne želim da okajavam, želim da živim. Život moj je tu radi njega samog a ne zbog parade. Mnogo bih više volio da on bude priguše-nijeg intenziteta, pa da bude čist i uravnotežen, nego da bude blistav i ne​postojan. Želim da bude zdrav i lijep, pa da mu ne treba dijeta i puštanje krvi. Tražim prvostepeni dokaz da si čovjek, i odbijam tvoj apel, čovječe, na djela što si ih, kažeš, počinio. Znam samo da kada sam ja u pitanju, tu nema nikakve razlike da li su radnje koje činim po općem mišljenju valjane ili ne. Ne mogu pristati da plaćam za privilegiju tamo gde imam urođeno pravo. Premda malobroj​nih i neuglednih sposobnosti, ja ui-stinu jesam, i ne treba mi, radi uvjerenja mog ili onog mojih prija-te​lja, nikakav drugostepeni dokaz.
Sve što mene zaokuplja jeste što ja moram uči​niti, ne što ljudi misle da moram. Ovo pravilo, pod​jedna-ko neumoljivo u praktičnom koliko i u inte​lektualnom životu, može da posluži za svekoliko razlučivanje između veličine i sićušnosti. 
Ono je uto​liko mučnije jer ćete uvek nailaziti na takve koji će smatrati da bolje od vas znaju što je vaša duž​nost. Lako je u svijetu živjeti prema mišljenju svijeta; lako je u samoći živjeti prema vlastitom; ali veliki čovjek je onaj koji-usred gomile zadržava sa savrše​nom blagošću nezavi-snost samoće.

Prigovor protiv prilagođavanja na-činu postupanja koje je za vas izu-mrlo jeste taj da ono rasipa vašu snagu. Ono troši vaše vrijeme i za-mućuje predstavu o vašem kara-kteru. Ako podržavate mrtvu crkvu, prilažete mrtvom biblijskom društvu, glasate sa velikom stran-kom za vladu ili protiv nje, rasi-pate svoju trpezu nedomaćinski - pod tolikim zastorima teško mi je da otkrijem pravog čovjeka koji ste vi; i, razumije se, isto toliko snage izvučeno je iz vašeg istinskog života. Činite svoje i ja ću vas spoznati. Čovjek mora uvidjeti da je ova igra komformizma (prilago-dljivosti) pucanj u prazno. Ako mi je poznata vaša sekta, unaprijed poznajem vaše razloge. Čujem svećenika kako za temu svoje propovjedi objavljuje svrsihodnost jedne od crkvenih institucija. Zar ja unaprijed ne znam da je sasvim moguće da će on izustiti sasvim novu i nepatvorenu riječ? Zar ja ne znam i pored njegovog hvalisanja kako će ovog časa ispitati temelje institucije, da će se on dobro čuvati da to ne učini? Zar ja ne znam da se on zavjetovao da gleda samo na jednu stranu, odabranu stranu, ne kao čovjek već kao župski službe-nik? On je unajmljeni zastupnik, i ovaj privid redova klupa je obična ispraznost. Pa dobro, većina ljudi pokrila je oči ovom ili onom maramom i vezala se za jednu od ovih zajednica mišljenja. Ovaj komformizam ne čini ih lažnima u pojedinačnim stvarima, tvorcima nekoliko laži, već lažnima u svemu što ih sačinjava. Njihovo dva nije pravo dva, njihovo četiri nije pravo četiri; tako da nas svaka njihova riječ oneraspoloži i mi ne znamo odakle da počnemo da bi ih ispra-vili. U međuvremenu, priroda ne okljeva da nas opremi zatvoreni-čkom uniformom stranke kojoj pripadamo. Počinjemo da nosimo jedan te isti kroj lica i figure, i u stepenima poprimamo tupo-blejeći izraz. U po​sebnom postoji umr-tvljavajuće iskustvo, koje ne pro-pušta da se iskali na općoj povije-sti; pomišljam na "glupo lice hvale", usiljen osmjeh koji navlači-mo na lice u društvu u kojem se ne osjećamo prijatno, kao odgovor na blebetanja koja nas ne zanimaju. Mišići pokrenuti ne spontano već pomoću podle voljne radnje, zate-žu se preko ovala lica uz osjećaj nelagodnosti.

Zbog nekomformizma svijet vas zapljuskuje svo​jim negodova-njem. I stoga čovek mora naučiti kako da ocjeni nečije kiselo lice. Prolaznici ga upitno gle​daju na ulici ili u kući prijatelja. Ako ova netrpelji​vost ima porijeklo u saža-ljenju i otporu sličnom va​šem, rnožete mirne duše krenuti kući sa sjetnim zadovoljstvom; ali kiselo lice mnoštva, slično njego​vom sla-dunjavom licu, nema neki dublji uzrok, već se stavlja i skida kako vjetar puše i tisak naređu​je. Pa ipak, negodovanje svjetine važnije je od neza​dovoljstva jednog senata ili škole, recimo. Čvrst čovjek koji poznaje svijet znat će već da otrpi bijes kultiviranih slojeva. Njihov bijes je kićen i oprezan, jer oni su plašljivi, budući i sami veoma lako povrje​divi. Ali kad se na njihov ženskasti bijes nadoveže muško nezadovoljstvo, kad se neznalice  i siromašni podignu, kad nerazumna zvjerska snaga sa dna društva,  počne da reži i da se kezi, poka-zujući zube, potrebna je i te kako velikodušna ćud i religija da bi sa božanskom nepo​mućenošću to tretiralo beznačajnim.
Druga opasnost koja prijeti samo-pouzdanju je naša dosljednost; po-štovanje djela ili riječi iz prošlosti jer oči ostalih nemaju drugih pod-atka za ustanov​ljavanje naše puta-nje osim naših prošlih djela, a mi ih ne želimo razočarati.

Ali zašto biste glavu držali okrenu-tu unazad? Zašto vući unaokolo tu lešinu svoje prošlosti, osim ako time ne proturječite nečemu što ste bučno tvrdili na ovom ili onom javnom mjestu? Pretpostavimo da proturječite sebi; pa što? izgleda da je pravilo mud​rosti ne oslanjati se nikada isključivo na vlastito pam-ćenje, rijetko kad čak i kad je u pitanju čisto sjećanje, već prinjeti prošlost na sud sadašnjosti sa tisuću očiju i živjeti uvijek sa novim danom. U vašoj metafizici lišili ste Božanstvo personalnosti, pa ipak kada se pobožna osećanja duše jave, udahnite im srce i život, da odjenu Boga oblikom i bojom. Osta​vite svoju teoriju, kao Josip svoj ogrtač u ruci prostitutke i izmaknite.

Glupa dosljednost strašilo je sme-tenih malih umova, pošto​vana od malih državnika, filozofčića i bogoslova. Sa dosljednošću uzvi-šena duša nema ničeg zajednič​kog. Ona bi se isto tako lijepo mogla baviti svojom sjenkom na zidu. Kazujte ono što danas mislite ne​milosrdnim riječima, a sutrašnje misli sutra podjed​nako nemilosr-dnim riječima, čak i ako one budu suprotne svakoj božjoj stvari koju sada izgovara​te. - "Ah, da, ali to vam je siguran način da će vas pogrešno shvatiti". - A da li je tako loše biti pogrešno shvaćen? Pitago-ra bijaše pogrešno shvaćen, tako isto Sokrat, Isus, Luter, Kopernik, Galilej, Njutn i svaki čestit i mudar duh što se ikad odjenu tijelom. Biti velik znači biti pogrešno shvaćen.

Pretpostavljam da nijedan čovjek ne može da izvrši nasilje nad vla-stitom prirodom. Svi ispadi njego-ve volje zaokruženi su zakonom njegovog bića, kao što su Ande i Himalaje beznačajni za okruglinu Zemljine sfere. Nije bitno ni kako ga odmjeravate ili slušate. Kara-kter je sličan akrostihu ili aleksan​drinjskoj strofi; čitajte ga s ljeva u desno, s desna u ljevo ili poprečno, on još uvijek izražava istu stvar. U ovom lagodnom pokajničkom šumskom izbivanju kojim me Bog blagoslovi, nek bilježim dan po dan naj​iskrenija svoja umovanja bez zagledanja unaprijed ili una-zad, i nek ne sumnjam - otkriću da su ona simetrična iako tako ne mislim niti ih takvim vidim. Knjige moje odisaće na borovinu i odzvanjati od zujanja insekata. I lasta nad mojim pro​zorom utkaće tu pređicu ili slamčicu što je nosi u kljunu u paučinu moje brvnare. Važimo za ono što jesmo. Karakter se ispoljava i preko naše volje. Ljudi uobražavaju da mogu da pre-nesu svoje vrline ili mane jedino javnim postupcima i ne uviđaju da vrlina ili mana luči svoj dah svakog trenutka.

U tolikoj raznovrsnosti postupaka postojaće jed​na objedinjavajuća saglasnost tako da će svaki po​jedinačno izgledati častan i pri-rodan u svom tre​nutku.

Jer ako su od jedne volje, postupci će biti sklad​ni, koliko god neslični izgledali. Ove raznovrsnosti, pro-matrane sa izvjesnog odstojanja, sa malo uzvišenije misli, iščezavaju. Jedno jedino stremljenje sve ih objedinjuje. Putanja najboljeg bro-da izlomljena je krivulja stotine vrludanja. Ali pogledajte liniju sa dovoljne udaljenosti, ona se ispra-vlja do srednje tendencije. Vaš prvi autentičan postupak razjasnit će se i razjasnit će ostale vaše autentične postupke. Vaš komfor​mizam ništa ne objašnjava. Postupajte neovisno  i ono što ste već učinili neovisno oprav​daće vaš sadašnji postupak. Veličina upućuje na budućnost. Ako sam danas dovoljno čvrst da postu​pam pravo i prezrem tuđi pogled, morao sam učiniti onoliko pravde ranije koliko je dovoljno da me sada štiti. Kako god ispalo, činite pravo sada. Prezirite uvijek pojavnost i uvijek ćete sve moći. Snaga karak​tera je kumulativna. Svi vrli minuli dani unose svoje zdravlje u njega. Što čini uzviše-nost junaka senata i junaka polja, a što toliko pljeni uobrazilju? Svijest o lancu velikih događaja i pobje-dničkih dana iza njega. Ti dani bacaju usredsređeni snop svjet​losti na napredujućeg učesnika. Kao da ga prati vidljiva svita anđela. To je ono što unosi snagu groma u Chatham-ov glas i dostojanstve-nost u Washington-ovo držanje i Ameriku u Adam-sov pogled. Čast nam je sveta jer nije prolazna. Ona je uvijek i svuda iskonska vrlina. Duboko je poštujemo danas jer nije od današnjice. Volimo je i odajemo joj priznanje jer nije zamka za našu ljubav i poštovanje već je samouvjetovana, samoizvedena i prema tome od starog je, besprijekornog rodoslo​vlja, čak i kad se ispoljava u sasvim mladih osoba.

Nadam se da smo u ove dane čuli posljednju od komformizma i do-sljednosti. Neka one ubuduće bu​du prokazane i ismijane riječi. Umje-sto gonga što zove na ručak, nek se razlegne melodija iz spartanske svirale. Ne klanjajmo se i ne izvinjavajmo se nikad više. Veliki čovjek dolazi kod mene na ručak. Ne želim da ga osvojim; želio bih da je njemu stalo da mene zadovo-lji. Stajat ću tu u ime čovječanstva i iako ću biti blag, bit ću ništa manje i istinoljubiv. Osramoti​mo i ukorimo mlaku osrednjost i bije-dna zado​voljstva ovih vremena, i bacimo u lice običaja, trgo​vine i službovanja, činjenicu koja je suština sveko​like povijesti, naime: postoje veliki odgovorni Mislilac i Izvoditelj koji djeluje gdje god čovjek djeluje;  da pravi čovjek ne pripada ovom ili onom vremenu i mestu, već je on središte svega. Gdje on je, tu pri​roda jeste. On odmjerava vas i sve ljude i sva zbiva​nja. Često nas neko u društvu podsjeća na nešto ili na nekog drugog. Karakter, stvarnost ne podsjeća vas ni na koga; on stoji u ime sveg stvaranja. Čovjek mora toliko upečatljivo biti sobom da mu konačno pođe za rukom da podredi sve okolnosti tako da one izgledaju nebitne. Svaki pravi čovjek je razlog, država, doba; zahtjeva beskonačni prostor i broj i vrijeme kako bi se u potpunosti ostvario; a potomstvo izgleda da  prati njegove korake kao red štićenika. Čovjek Cezar je rođen i tokom mnogih stoljeća imamo Rimsko carstvo. Rođen je Krist, i milioni duša tako rastu i prirastaju uz njegov genije da on biva pora-žen vrlinama i mogućnošću čovje-ka. Jedna institucija je produžena sjenka jednog čovjeka: kao mona-štvo svetog Antonija Isposnika; Luther-ova reformacija; Fok​s-ov kvekerizam; Wesley-ijev metodi-zam; Clarks-onov abolicionizam. Scipiona Milton nazivaše "vrhunac Rima"; i svekolika povijest da se veoma lako razložiti na biografije nekolicine smjelih i žestokih ljudi.

Neka čovjek onda spozna svoju vrijednost i drži stvari pod svojim stopama. Neka on pipajući ne traži niti potkrada, neka se ne šunja tamo-amo sa izgledom siromaha, kopileta ili uljeza u svijetu koji postoji samo njega radi. Ali čovjek na ulici, ne na​lazeći u sebi vrije-dnost ravnu snazi koja je podigla toranj ili isklesala mramornog boga, osjeća se jadan pri samom pogledu na njih. Za njega dvorac, ptica ili skupa knjiga ima tuđi, njemu zabra​njen izgled, kao obje-sne kočije, i kao da mu govore: "Tko si ti, čovječe?" Pa ipak, sve su one njegove, podešene da privu-ku njegovu pažnju; preklinjući nje-gove sposobnosti da izađu na svje-tlost dana i ostvare se. Slika čeka na moj sud; ona mi ne zapo​vjeda, već sam ja tu da riješim da li ona opravdano polaže pravo na hvalu. Poznata pričica o ludi koja je sa ulice pokupila skitnicu, mrtvu pijanu, odvela je na dvor, umio je, odjenuo i položio u vojvodinu po-stelju, a kad se pijanica probudila, postupao s njom sa svim dostojan-stvom koje dolikuje vojvodi i uvjerio je da je njen raniji život bio jednostavno ludilo - ta pričica duguje svoju popularnost činje​nici što tako dobro simbolizira čovje-kovo stanje, koji je u svijetu koji je luda, opijena pijanica ali se katkad prene, upotrebi svoj razum i otkrije da je pravi knez.

Naše tumačenje je prosjačko i laskavo. U povijesti naša nas uo-brazilja vara. Kraljevstvo i imovi-na, moć i država, sjajniji su izbor riječi od tamo nekog Johna ili Edward-a u maloj kućici, pri svakodnevnom obavljanju poslova; ali stvari života iste su i za prvog i za drugog; zaokružena suma je-dnog i drugog je ista. Čemu sve to razlikovanje između Alfreda, Scanderbega i Gustavsa? Pretpo-stavimo da su bili čestiti: pa jesu li oni istrošili svoju vrlinu? Od vas i samo od vas zavisi da li ćete u jednu radnju staviti onoliki ulog koliki je učestvovao u njihovim javnim i slavnim koracima. Kada prosječne ličnosti počnu djelovati samosvojno, sjaj će se prenjeti sa postupka kraljeva na djela pleme-nitih ljudi.

Nalogodavci svijeta bili su kraljevi koji su čvrsto kao magnet privukli oči naroda. Taj silni simbol poučio ih je dužnom poštovanju koje se prenosilo sa čovjeka na čovjeka. Vedra odanost sa kojom su, širom svijeta, trpjeli da kralj, plemić ili veleposjednik među njima korača pridržavajući se jedino svojih za-kona, gradeći vlastitu ljestvicu ličnosti i stvari, i preokrećući sve-opću, plaćajući za povlastice ne novcem već počastima i oličava-jući zakon vlastitom osobom, bilo je hijeroglifsko pismo kojim su oni nejasno obilježavali svoju svijest o vlastitim pravima i vrijednostima, tom pravu svakog čoveka.

Privlačna snaga koju svaka samo-svojna radnja ispoljava može se objasniti ako ispitamo razloge samopovjerenja. Što je Povjerilac? Što je vlastito ja, na kome bi se temeljilo svako pouzdanje? Kakva li je priroda i moć one zvijezde o koju se spotiče znanost, zvijezda bez paralakse, bez proračunljivih ele​menata, koja utiskuje zraku ljepote čak i u najobič​nije i već okušane radnje, ako se u njima pojavi i najmanji znak nezavisno-sti? Ispitivanje nas vodi onom izvoru, suštini genija, vrline i života istovremeno, koji nazivamo Spontanost ili Instinkt. Ovu iskon-sku mudrost obilježavamo kao Intuiciju, dok su sva kasnija učenja podučavanje. U toj dubo​koj snazi, posljednjoj činjenici iza koje anali-tičar ne može da vidi, pošto je neprozirna, sve stvari nalaze svoj zajednički korjen. Jer slutnja bića, koja se u spokojnim trenucima ja-vlja u duši, neznano kako i otku-da, nije odvojena od predmeta niti prostora, od svjetlosti ili vremena, od čovjeka - već je jedno sa njim, i proističe iz istog izvora iz kojeg njegov život i biće proističu. Na prvom mjestu, mi dijelimo život kojim stvari žive, a tek ih potom sagledamo kao pojave u prirodi i zaboravljamo da smo učestvovali u njihovom uzroku. Tu je izvor sveg postupa​nja i mišljenja. Tu su pluća onog nadahnuća koja čovjeku po-dariše mudrost i koja se ne mogu poreći bez padanja u bezvjerje i ateizam. Mi počivamo u krilu neiz -mjerne inteligencije, koja nas gradi prijem​čivim na njene istine i čini organima njenih radnji. Kada razaberemo pravdu, kada prepo-znamo istinu, mi ne činimo ništa sami od sebe, već jedino propuš​tamo kroz sebe njene svjetle zrake. Ako se upitamo odakle to dolazi, ako težimo da zavirimo u dušu ovih uzroka, otkrićemo da je sve-kolika filozofija u zabludi. Njeno prisustvo ili njeno odsustvo sve je što možemo ustanoviti. Svaki čovjek razlučuje između voljnih činova svoga uma i svojih neho-tičnih opa​žanja, i on zna da su njegova nehotična opažanja ta koja zaslužuju savršeno povjerenje. On može pogriješiti u načinu na koji ih izražava, ali on ipak osjeća da su te stvari baš takve, kao dan i noć, i da ih ne treba poricati. Moje voljne radnje i stečevina nisu drugo do lutanja; najdosadnija sanjarenja, naj​bljeđi prirodan osjećaj vlada mojim radoznalostima i obzirima. Nepromišljeni ljudi podjednako spremno protivrječe izvještaju per-cepcije koliko i opisu mišlje​nja, pa čak i mnogo spremnije; jer takvi uopće ne razlučuju percepciju od pojmovnog načina mišlje​nja. Oni uobražavaju da ja biram da li ću uočiti ovu ili onu stvar. Ali perce-pcija nije proizvoljna, već sudbin-ska. Spazim li crtu, moja djeca vidjeće je poslije mene, i tokom vremena cijeli ljudski rod - iako​ je moguće da je nitko prije mene nije vidio. Jer moje opažanje crte onoli-ko je nepobitna činje​nica koliko je to sunce. 
Odnosi duše prema božanskom duhu toliko su čisti da je skrna-vljenje tražiti bilo kakvo posre-do​vanje. Mora biti da kad se Bog oglasi on želi da saopći ne jedno, već sve: da ispuni svijet svojim glasom; da na sve strane raspe svjetlost, prirodu, vrijeme, duše, iz središta postojeće misli; i da stvori iznova novi dan, i sve. Kad god je um nezlobiv i božanskoj mudrosti otvoren, starim stvarima ističe vijek - oruđa, učitelji, zapisi, hra-movi padaju; on živi sada i upija prošlost i budućnost u svoj čas sadašnji. Sve stvari postaju svete kroz naš odnos prema njima - ova kao i ona. Sve stvari rastaču se u svom središtu na jedinstveni uzrok, i u sveop​ćem čudu sitna i pojedina-čna čuda iščezavaju. Ako vam, dakle, čovjek tvrdi da je spoznao Boga i da će o njemu propovjedati, pa vas povede u prošlost pismom  nekog starog trulog na​roda iz dale-ke neke zemlje, iz drugog nekog svijeta, takvom ne vjerujte. Je li žir bolji od hrasta koji je njegova punoća i ostvarenje? Je li roditelj bolji od djeteta u koje je udahnuo svoje zrelo biće? Čemu onda obožavanje prošlosti? Stoljeća su zavjerenici protiv zdravlja i autori-teta duše. Vrijeme i prostor nisu drugo do fiziološka boja što ih oči stvaraju ali duša je svjetlost; gdje ona je, dan jeste; gdje bila je, noć jeste; a povijest je jedna drskost i uvreda ako teži da bude nešto više osim vedre apologije ili parabole mog bića i nastanka.

Čovjek je smjeran, izvinjavanju sklon; nije više uspravan; ne usuđuje se da kaže: "Ja jesam", "Ja mi​slim", već navodi nekog sveca ili mudraca. Stidi se pred travkom ili procvjetalom ružom. Ove ruže pod mojim prozorom ne pozivaju se na ranije ili na ljepše ruže; one važe za ono što jesu; one postoje uz Boga danas. U njima ne postoji vrijeme. Jednostavno, tu je ruža; savršena u svakom trenutku svog posto​janja. Prije nego što se pupo-ljak otvorio, sav njen život već je tu. Nema ga nimalo više u rasko-šno potpuno procvjetalom cvijetu; u golom korjenu ništa manje. 
Njena priroda je zadovoljna i ona zadovoljava prirodu u svakom trenutku podjednako. Ali čovjek odgađa za kasnije ili pamti; ne živi u sadašnjosti, već oborenih očiju žali nad prošlošću, ili se, ne vodeći računa o bogatstvu koje ga okru-žuje, propinje na vrške prstiju ne bi li predvidio budućnost. On ne može biti sretan sa prirodom u datom trenutku, iznad vremena. 

Ovo bi trebalo da je dovoljno jasno. A ipak, pogledajte samo kako se snažni umovi ne usuđuju da čuju Boga osobno osim ako im se on obraća frazeologijom tamo nekog Davida, Jeremije ili Pavla. Nećemo mi uvijek pridavati tako visoku vrijednost na nekoliko tekstova, nekoliko života. Slični smo djeci koja rutinski ponavljaju rečenice baka ili kućnih učitelja i, kako sazrijevaju, rečenice ljudi od dara i karaktera koje usput upozna-ju - mukotrpno sakupljajući one iste riječi koje su spomenute osobe izgovorile; zatim, kad se postave na onu tačku gledišta na kojoj stoje oni koji su te stvari izgovorili, oni ih razumiju i spremni su da daju maha rečima; jer u bilo kojem trenutku oni se mogu poslužiti podjednako dobro riječima samo ako im se ukaže prava prilika. Ako po istini živimo, istinito ćemo sve vidjeti. Jakom čovjeku onoliko je lako da bude jak koliko slabom da bude slab. Kad dođemo do nekog novog opažanja, rado ćemo pam-ćenje rasteretiti njegovog nagomi-lanog blaga, kao običnog starog smeća. Kada čovjek živi s Bogom, glas njegov je blag kao žuborenje potoka ili šušanj kukuruza. 
I sad, konačno, najviša istina o ovoj temi ostaje
 neizrečena; vjero-vatno je neizreciva; jer sve što govorim samo je bljedo podsjeća-nje na praiskonsku intuiciju. Misao pomoću koje bih to najpribližnije mogao izraziti jeste ova. Kad je dobro kraj vas, kad je živi život u vama, to onda ne biva ni na jedan poznat ili uobičajeni način; vi nećete otkriti tragove nekog dru-gog; nećete ugledati lice čovjeka; nećete čuti nečije ime: način, misao, dobro, biće u cijelosti tuđi i novi. Isključivaće primjer i isku-stvo. Držite se smjera od čovjeka, ne ka čovjeku. Sve ličnosti koje su ikada postojale njegove su zabora-vljeni sluge. Strah i nada podjedna-ko su iza njega. Ima neke podlosti čak i u nadi. U trenutku vidovitosti ne osje​ćamo ništa što bi se moglo nazvati uzvišenim, niti pak radost u pravom smislu. Duša koja se vinula iznad strasti zadržava biće i vječitu uzročnost, opaža samopostojanje Istine i Pravde i smiruje se sa​znanjem da je sve baš kako treba. Silni prostori prirode, Atlantski ocean, Južno more; neizmjerni razmaci vreme-na, godine, stoljeća, nisu od važno-sti. Ono što ja mislim i osjećam osnova je svakog prijašnjeg živo-tnog stanja i uslova, isto kao što je osnova moje sadašnjosti, i onoga što zovemo život i onog što zovemo smrt. Živi život jedino koristi, a ne da smo živjeli. Moć prestaje u trenutku počinka; ona prebiva u trenutku prelaska iz prošlog u novo stanje, u zamahu palice za golf, u fijuku strelice od cilja do mete. Jednu stvar svijet mrzi najviše: što duša postaje. Jer to zauvijek smanjuje vrijednost pro -šlosti, preokreće cijelo bogatstvo u bijedu, cijelu slavu u sramotu, miješa sveca s nitkovom, postavlja Isusa i Judu podjednako sa strane. Zašto se onda prenemažemo spo-minjući samodovoljnost? Ukoliko je duša prisut​na, njena moć bit će ne oslonac, već vršilac. Govoriti o oslanjanju bijedan je, čisto izvanj-ski način govo​renja. Kazujte radije o onome koji se oslanja, jer to radi i jeste. U koga je više poslušnosti od mog ovla​davanja samim so-bom, mada on neće ni prsta dići? Oko njega moram se uzdići pria-njajući uz načela. Kada govorimo o uzvišenoj vrlini, smatramo to za prazne slatkorječive riječi. Mi još ne uviđamo da je vrlina Visina, i da čovjek ili skup ljudi, savitljiv i propust​ljiv za načela, po zakonu prirode mora da nad-vlada i vine se iznad svih grado-va, naroda, kraljeva, plemića, pjesnika koji to nisu.
To je posljednja činjenica za koju tako brzo, kao i za svaku drugu temu, nalazimo razrješenje svega u uvijek blaženom Jednom. Samopo-stojanje je atribut Vrhovnog Uzro-ka i on sačinjava mjeru dobrog u stupnju u kojem ulazi u sve niže oblike. Sve što stvarno je, takvo je prema količini vrline koju sadrži. Trgovina, brak, lov, rat, lov na kitove, rječitost, tjelesna težina, donekle su, i poštovanje moje zbog toga zaslužuju primjeri njegovog prisustva i nečiste akcije. 
Primjećujem kako u prirodi djeluje isti zakon radi održanja i razvitka. Moć u prirodi suštinska je mjera prava. Priroda se nimalo ne trudi da u njenom kraljevstvu ostanu oni - koji ne mogu pomoći sebi. Postanak i sazrijevanje planete, njen položaj, ravnoteža i putanja, povijeno drvo koje se uspravlja poslije silovitog naleta vihora, vi-talni izvor svake životinje i biljke, primjeri su samo-oslanjajuće i zbog toga samodovoljne duše.
Tako se sve usredotočuje; ne lutaj-mo; ostanimo kod kuće iz dobrih razloga. Iznenadimo i prenerazimo nametljivi puk i sve knjige i insti-tucije jednostavnom objavom o božanskoj činjenici. Zapovjedi da osvajači odlože obuću, jer Bog je tu unutra. Neka 
im naša jednostav-nost sudi, i naša pokornost našem vlastitom zakonu pokaže siroma-štvo prirode i bogatstvo izvan naših rođenih bogatstava. 

Ali danas mi smo rulja. Čovjek ne osjeća poštovanje za čovjeka, niti se njegovom geniju savjetuje da ostane kod kuće, da opći sa unu-trašnjim oceanom, već on odlazi u tuđinu da prosjači pehar vode iz urni drugih ljudi. Stupajmo sami. Volim tihu crvku prije nego što služba počne, tišinu bolju od svake  propovjedi. Kako udaljene, kako smirene, kako čiste mi sve osobe izgledaju, svaka ograđena vlasti-tom živicom ili svetilištem! Sjedi-mo zato s mirom. Zašto bismo na-pamet usvajali greške našeg prija-telja, ili žene, ili oca ili djeteta, samo zato što su nam prirasli za srce, ili su, kako se to kaže, od iste krvi? Svaki čovek ima moju krv, a ja krv svih ljudi. Ali neću zbog toga ništa spremnije prihvatiti - čak toliko da se toga stidim - njihovu ćudljivost ili ludoriju. Ali neka vaše izdvajanje ne bude mehančko već duhovno, to jest: ono mora biti uzdizanje. Ponekad izgleda kao da se cijeli svijet zavjerio da vas zarazi svojim šarenim lažima. Prijatelj, kupac, dijete, bolest, strah, oskudica, milosrđe, svi u istom trenutku na​vale na vrata vaše sobe i zagrme: "Pridruži nam se!" Ali čuvajte svoju nepomućenost, nemojte da vas povuče matica njihove zbrke i pometnje. Na istrajnost kojom mi ljudi dosađuju, odgovaram blje​dom radoznalošću. Nitko mi se ne može približiti drukčije osim kroz moje vlastito postupanje. "Ono što volimo, to imamo, ali po želji presjecamo put ljubavi".

Ako se već ne možemo u jednom mahu uzvinuti do svetosti pokor-nosti i vjere, onda bar odolimo sitnim iskušenjima; pređimo u ratno stanje i raz​budimo Thor-a i Woden-a, hrabrost i istrajnost, u na​šim saksonskim grudima. To je ono što nam valja sada, u ova mlaka vremena učiniti, govoriti istinu. Provjerimo ovu lažnu gosto-ljubivost i lažnu naklonost. Ne živimo više prema očekivanjima tih obmanutih i obmanjujućih ljudi sa kojima svako​dnevno razgovara-mo. Kažemo im: "O oče, majko, ženo, brate, prijatelju, živio sam s tobom do sada prema pojavno-stima. Od sada pa zauvijek pripa-dam istini. Primite k znanju da se od sada ne pridržavam zako​na nižeg od vječnog. Neću daleke zavjete, hoću blis​kosti. Pregnuću da ishranim stare roditelje, da iz​državam porodicu, da budem čestit muž samo jed​noj ženi - ali ove odnose moram ispunjavati na nov, samosvojan način. Povlačim se od vaših običa​ja. Moram biti samim sobom. Ne mogu više da se lomim zbog tebe ili tebe. Ako me možete voljeti onak​vog kakav jesam, sreća naša. Ako ne možete, ipak ću i dalje nastojati da zaslužim vašu ljubav. Neću prikrivati moje naklo-nosti ili odbojnosti. Toliko ću sil​no vjerovati da je sveto ono što je duboko, da ću se žestoko truditi pred licem sunca i mjeseca da činim ono što me raduje na dnu duše i onako kako srce kaže. Ako ste plemeniti, voljeću vas; ako niste, neću poniziti ni vas ni sebe licemjerjem. Ako je u vama istina, ali ne moja istina, držite se svoga kruga; tra​žiću svoj. Ne činim to sebično, već skromno i iskreno. Za vaše je dobro, za moje i za ono svih ljudi da, koliko god da smo ogrezli u laži, živimo u istini. Zvuči li to danas prestrogo? Uskoro ćete zavoljeti ono što vam nalaže vaša priroda koliko i meni mo​ja, pa ako budemo išli za isti-nom, ona će nas konač​no spasiti". Tako biste, međutim, mogli zadati bol prijateljima. Da, ali ja ne mogu prodati svoju slo​bodu i snagu da bih sačuvao njihova osjećanja nepo​vrjeđena. Osim toga, svaka osoba ima svoje trenutke razma-tranja, kada gleda u predjele apsolutne istine; tada će me oni opravdati i postupiti na isti način.

Građani misle da vaše odbijanje općeprihvaćenih pravila znači od-bacivanje svih pravila, i da je obič​no protivljenje moralnom zakonu; dotle se drski slabostrasnik zakla-nja iza imena filozofije da po​zlati svoja zlodjela. Ali zakon svjesnosti odoljeva. Po​stoje dva načina ispo-vjedanja, među kojima se mora​mo opredjeliti bilo za ovaj, bilo za onaj. Moguće je ispuniti svoj krug dužnosti razrješavajući se bilo ne-posredno, bilo posredno. Ispitajte da li ste zado​voljili svoje obaveze prema ocu, majci, srodniku, susje-du, gradu, mački i psu - da li vas bilo tko od njih može prekoriti. Ja, međutim, mogu zanemariti ovaj posredan stupanj i dati razrješenje samom sebi. Imam vlastite stroge zahtjeve i savršen krug ispu​njava-nja obaveza. Taj krug osporava naziv dužnosti mnogim službama koje se nazivaju dužnosti. Uzmog​nem li samo da se oslobodim robo-vanja njenim obavezama, to me čini sposobnim da prolazim bez opće​prihvaćenog zakonika. Ako neko uobražava da je ovaj moj zakon preblag, neka se pridržava njegovih zapovjesti samo jedan jedini dan.

Uistinu mora da ima nečeg bogo-likog u onome tko je odbacio uo-bičajne ljudske motive i osmjelio se da povjeruje samome sebi kao vrhovnom nadgledniku, veliko mu srce bilo, revno ga služila volja, bistro nek mu je oko, da uzmogne svim žarom samom sebi biti doktrina, društvo, zakon i neka čista namjera u njega bude čvrsta kao gvozdena nužnost u drugih! 

Razmotri li bilo koji čovjek sada-šnje crte onoga što se po svom općem obilježju naziva društvo, uvidjet će iz kojih je razloga ova etika potrebna. Izgleda kao da su srce i žila kucavica čovjeku išču-pani, a mi postali malodušne očaj-ničke narikače. Strepimo pred istinom, strepimo pred sudbinom, strepimo pred smrću, i jedno pred drugim. Naše doba ne rađa velike i cjelovite ličnosti. Nedostaju nam ljudi i žene koji bi obnovili život i naše društveno stanje, ali jasno uviđamo da je većina karaktera ne-naplativa, da ne može da zadovolji ni vlastite zahtjeve, da ima stre-mljenja nesrazmjerna njihovoj stvarnoj snazi i da se povija i pro-sjači dan i noć neprekidno. Naše gospodarenje je sirotovanje naše umjetnosti, zanimanja, brakove, religiju nismo slobodno izabrali već je to društvo učinilo za nas. Paradni smo vojnici, bježimo iz surovih bitaka vjere, gdje se kali snaga. 

Ako naši mladići podbace u prvom poduhvatu, oni zauvijek gube svu srčanost. Ako mladi trgovac ne uspije, ljudi kažu: upropašćen je. Ako najistanča​niji duh studira na jednom od naših univerziteta, i ne udomi se u nekoj kancelariji u centru ili otmje​nom predgrađu Bostona ili Njujorka, u toku jedne godine, prijateljima i njemu sa-mom čini se da je on s pravom izgubio srčanost i da ostatak života treba da provede u žaljenju. 
Snažni momak iz New Hampshire ili Vermonta, koji se zaredom ogledava u svim zanimanjima, koji uzgaja životinje, obrađuje zemlju, prodaje, nadgleda školu, propovje-da, uređuje list, odlazi u kongres, kupuje pravo građanstva, i sve tako redom godinama, i uvijek kao mačka, pada na noge, vrijedno je stotine gradskih lutaka. On ide ukorak s vremenom, i ne stidi se što nije "izučio škole", jer on ne odgađa svoj život za sutra, već živi sada. Njemu se ne ukazuje samo jedna prilika već stoti​nu. Neka stoičar raskrili izvore čovjekovih mogućnosti i kaže ljudima da nisu plačljive vrbe, već da mogu i moraju ostati nepomućene svi-jesti: da će se sa samopouzda-njem javiti nove moći, da je čovjek otjelotvorena riječ, da vida narode, da on mora da se stidi našeg sažaljenja, i da tek od tre-nutka kada počne da postupa po svojoj volji - zavitlavši zakone, knjige, idolatrije i običaje kroz prozor - prestajemo da ga sažalje-vamo i zahvalni smo mu, i poštu-jemo ga. Takav će čovjek obnoviti čovjekov život u svom sjaju i ljepoti, a njegovo ime će postati drago cijeloj povijesti.
Lako je uvidjeti da viši stupanj samodovoljnosti mora izazvati revoluciju u svim poslovima i odnosima ljudi: u njihovoj reli-giji, obrazovanju, interesovanji-ma, načinu življenja, posjedova-nju, spekulativnim stavovima
1. U kakve se sve molitve ljudi ne upuštaju! Ono što vi svetom službom zovete nije ni smjelo ni srča​no. Molitva pogleda preko mora i teži da se do​mogne neke tuđe vrline i tako se gubi u bes-konač​noj zbrci prirodnog i natpri-rodnog, isposredovanog i čude-snog. Molitva kojom se žudi za određenom korišću, ni za čim manjim nego da mu sve ide glatko, jeste zlo. Molitva je kontemplacija o činje​nicama života sa vrhovne točke gledišta. To je so​lilokvij zagledane i zanesene duše. To je duh Boga koji proglašava njegova djela za dobra. 
Ali molitva kao sredstvo koje utiče na postizanje osobnih cilje-va jeste podla i lopovska. Ona pretpostavlja dvojnost a ne jedinstvo u prirodi i svjesti. 
Kad čovjek bude na ravnoj nozi s Bogom, on neće prosjačiti. Moli-tvu će vidjeti u svakoj radnji. Molitva zemljoradnika koji klečeći pljevi svoje polje, molitva veslača po​kleklog pri zamahu vesla, prave su molitve koje se razležu širom prirode, iako zbog neuglednih cilje​va. Caratach, u Fletcher-ovoj Bonduca, posavjetovan da ispita duh Boga Audate, uzvraća:

"Njegovo skriveno značenje u na-šim je poduhva​tima; 

Naša snaga najbolji nam je bog".

Druga vrsta lažnih molitava jesu žalopojke. Ne​zadovoljstvo je nedo-statak samopouzdanja: odsu​stvo čvrstine volje. Sažalite se nad neči-jim jadom samo ako time pomaže-te nesretniku. Ako ne, gle​dajte svoja posla i zlo samo od sebe počinje da se popravlja. Naše suosjećanje podjednako je podlo. Odlazimo onima koji bezumno jecaju i jednako sjede i kukaju za društvom, umjesto da im ulijemo istinu i zdravlje grubim električnim šokovima, pomažući im da još jednom uspostave vezu sa vlastitim razu​mom. Tajna sudbine radost je u našim rukama. Uvijek dobro-došao bogovima i ljudima je onaj koji samom sebi pomaže. Njemu su sva vrata širom otvorena; njega svi jezici pozdravljaju, i sve časti ovjenčavaju, i sve oči prate sa željom. Naša mu ljubav izlazi u susret i grli ga jer mu ne bijaše potrebna. Sa lakom zebnjom i kao izvinjavajući se mi ga grlimo i slavimo jer se on držaše svog puta i pre​ziraše naše pogrde. Bogovi ga vole jer se mržnja ljudi okrenula protiv njega. "Ustrajnom smrtni-ku", reče Zaratustra, "Blaženi Besmrtnici su hitri da pomognu".

Kao što su čovjekove molitve bolest volje, tako su njegova vjerovanja bolest intelekta. Oni govore za​jedno sa onim luckastim Izraelitima: "Nek nam se bog obrati tek kada umremo. Kazuj nam ti, nek nam kazuje svaki čovjek volju Njegovu, i mi ćemo se pokoriti". Kud god se okrenuo, nemoćan sam da Boga vidim u bratu mom, jer je on zatvorio vrata svoga hrama i izgovara rutinski jedino bajke bratov​ljevog i bratovljevog brata Boga. Svaki novi um novo je razvrsta-vanje. Ako se on pokaže umom od izuzetne aktivnosti i moći, recimo, jedan Locke, Lavoisier, Hutton, Bentham,  Fourier, on će name-tnuti svoj poredak drugim ljudima i, gle, eto novog sis​tema. U sra-zmjeri prema dubini misli, pa tako i prema broju predmeta koje do-diruje i prinosi na​dohvat učeniku, stoji njegovo osobno zadovoljstvo. Ali to je najočitije u vjeroispo-vjestima i crkvama koje su i same razvrstavanje nekog moćnog duha, čije je polje djelovanja iskonska misao o dužnosti i čovjekovom odnosu prema Najvišem. Takav je kal​vinizam, kvekerizam, sveden-borgizam. 
Učenik nalazi isto nasljeđivanje u podvrgavanju svake stvari novoj terminologiji, kakvo nalazi djevoj-ka koja je upravo naučila botaniku posmatranjem nove crnice i novo-godišnjeg doba. Nakon nekog vremena učenik će ot​kriti da je njegova intelektualna moć pora-sla izuča​vanjem učiteljevog uma. Ali u svih neuravnoteženih duho-va, razvrstavanje biva dovedeno do idolatrije, smatra se za cilj a ne za brzo istrošivo sredstvo, tako da se udaljene zidine siste-ma miješaju u njihovom oku sa zidinama svemira; čini im se da se svjetla nebeska njišu o luku izgrađenom rukom njihovog učitelja. Oni ne mogu da zamisle kakvo pravo imate vi tuđini da vidite - kako vi u stvari možete da vidite. "Sigurno ste svjetlost ukrali od nas". Oni još uvijek ne opažaju da će se svjetlost, nesiste-matična, neukro​tiva, probiti u sva-ki sobičak, čak i u njihov. Neka ih, nek još malo pjevuše i nazivaju je svojom rođenom. Ako su pošteni i dobro napreduju, njiho​va za sada isuviše uredna nova tamnica postat će im uskoro preuska, preniska, napuknut će, nagnut će se, istrulit će, iščeznut će, i besmrtna svje-tlost, mlada sva i razdragana, od milion putanja, od milion boja, ozariće se svemirom kao kada bi jutro, dan prvi.

2. Nedostatak samokulture razlog je zašto praz​novjerje Putovanja, čiji su ideali Italija, Engleska, Egipat, zadržava svoju čar za sve obrazovane Ame​rikance. Oni koji od Engleske, Italije i Grčke stvo​riše svetinju u mašti, učinili su to prianjajući čvrsto uz tlo na kojem su bili, kao uz zemljinu osu. U odlučnim trenucima osjećamo da je dužnost naše rodno mjesto. Duša nije putnik; mudar čovjek ostaje kod kuće. A kada ga njegove nužnosti, njegove duž​nosti, bilo kakvim povodom, pozovu iz doma, u daleke zemlje, on je i dalje kod kuće i svojom trpeljivošću navešće ljude da osjete kako on odlazi, izaslanik mudrosti i vrline, i obila-zi gradove i ljude kao vladar, a ne kao uljez ili sluga.

Nemam zavidljivih zamjerki protiv plovidbe oko zemljine kugle u svrhu umjetnosti, učenja i dobre volje, kada je čovjek već negdje bacio sidro ili kada ne odlazi preko oceana s nadom da će tamo naći nešto uzvišenije od onoga što već poznaje. Onaj koji putuje da bi se zabavljao, ili da bi stekao nešto što nema, bježi od samog sebe i među starinama postaje star čak i kad je mlad. U Thebes, u Palmyra, nje-gova volja i duh postaju stari i oronuli kao što su one same. Ruševinu on prinosi ruševini.

Putovanje je ludin raj. Naše prvo putovanje ot​kriva nam ravnodu-šnost posjećenih mjesta. Kod kuće, sanjarim kako ću u Rimu, u Napulju, biti opijen ljepotom i zaboraviti svoju tugu. Pakujem kovčeg, grlim prijatelje, žurim na brod i konačno se budim u Napulju a pored mene je neumoljiva činje-nica, moje tužno ja, neumitno, identično, od koga sam bježao. Tumaram Vatikanom i palačama. Pretvaram se da sam opijen prizo-rima i nagovještajima, ali ni​sam ni-malo. Moja ogromnost ide kud i ja.

3. Ali zaluđenost putovanjem simptom je dubljeg oboljenja koje utiče na cjelokupan intelektualan rad. Intelekt je lutalica i naš obrazovni sistem dobro podržava nemir. Naš duh putuje čak i kad je tijelo primorano da ostane kod kuće. Mi oponašamo; a što je drugo oponašanje do putovanje duha? Naše su kuće podignute prema stranom uku​su; naše police iskićene stranim ukrasima; naši pogledi, naši ukusi, naše sposo-bnosti priklanjaju se Prošlom i Udaljenom. Duša je stvorila umje-tnička djela gdje god je umjetnost cvjetala. U rođenom umu, umje-tnik je tražio svoj uzor. Bijaše to primjena njegove vlastite zamisli za stvar koju je trebalo uraditi i uslove koje je trebalo uzeti u obzir. I zašto nam je uopće potrebno da kopiramo dorski ili gotski uzor? Ljepota, prikladnost, veli​čina misli i neobičnost izraza bliski su nam kao bilo kome drugom, i kada američki umjetnik bude proučio, s ljubavlju i s nadom, upravo onu stvar koju treba da izvede, uzima-jući u obzir vremenske prilike, zemljište, dužinu dana, želje ljudi, običaje i oblik vlasti, on će stvariti kuću u koju će se svi oni dobro uklopiti, a ukus i osjećanje bit će ništa manje zadovoljeni.

Slijedite vlastito biće; nikad ne oponašajte. Vlastitu darovitost mo-žete ispoljiti svakog tre​nutka sa nataloženom snagom cjeloživo-tnog opleme​njavanja; ali od usvo-jenog tuđeg dara vama je na raspolaganju samo neprilagođen poluposjed. Onom u čemu je svaki pojedinac najizvrsniji ne može ga poučiti nitko do njegov Tvorac. Nijedan čovjek još uvijek ne zna, niti može da zna što je to, sve dok to ne izvede na djelu. Gdje je majstor koji bi mogao da uči Shakspeare? Gdje je majstor koji bi mogao da uputi Franklin-a ili Washington-a, ili Bacon-a, ili Newton-a? Svaki veliki čovjek je neponovljiv. Scipionizam Sci​piona upravo je onaj dio njega koji on ne bi imao od koga da pozajmi. Shakspeare se nikada ne stvara proučavanjem Shakspeare. Činite ono što vam je suđeno, i vi se nika-da nećete izlagati neost​varljivim nadanjima ili pogibeljnim smjelo-stima. U takvom trenutku za vas postoji samo jedan način izražava-nja: smio i silan kao izraz moćnog dlijeta Fidijinog, ili zidarske mi-strije Egipćana, ili pera Mojsijevog ili Danteovog - ali drukčiji od svih. Malo je vjero​vatno da će se duša, sva bogata, sva rječita, sa jezi​kom rascjepljenim u tisuću plamenova, pomiriti samo da ponavlja; ali ako samo možete čuti što ovi patrijarsi govore, svakako da ćete im znati uzvra​titi istom visinom tona; jer uho i jezik dva su oruđa prirode.  Istrajte u čestitim i plemenitim po-dručjima vašeg života, slušajte glas srca svog i stvorićete ponovo Pred-svijet.

4. Kao što naša Religija, Obrazo-vanje i Umjetnost pogledaju preko oceana, tako isto duh našeg dru​štva. Svi se trude da rade na po-boljšanju društva, nijedan čovjek da se popravi. Društvo nikad ne napreduje. Ono opada onoliko brzo na jednoj strani koliko brzo dobija na drugoj. Ono trpi stalne promje-ne; barbarsko je, civilizirano je, pokršteno je, bogato je, naučno je; ali ova pro​mjena ne znači pobolj-šanje. Za svaku datu stvar, nešto je oduzeto. Društvo stiče nove vješti-ne i gubi stare instinkte. Kakva su-protnost između dobro obučenog, pismenog, načitanog Amerikanca koji razmišlja, sa satom, olovkom i čekovnom knji​žicom u džepu, i nagog Novozelanđanina, čija je  imovina močuga, koplje, asura i nepregrađena dvadesetina zaklona za prenoćište. Ali usporedite samo ovu dvojicu i uvidjet ćete da je bijeli čovjek izgu​bio svu svoju iskonsku žilavost. Ako nam putnici iz dalekih krajeva pravo kazuju, zamahnete li na div​ljaka pljošti-mice sjekirom, kroz dan ili dva rana će zarasti kao da ste posje-kotinu zadali sočnoj breskvi, a isti udarac otjerao bi bijelca u grob.

Civilizirani čovjek izumio je koči-je, ali je zabo​ravio da upotrebljava noge. On se oslanja na štake, jer mu nedostaje podrška mišića. On ima dobar ženevski sat, ali je zabo-ravio vještinu kazivanja vremena prema suncu. Grinički nautički zbornik on ima, da, i tako siguran je da će dobiti željeno oba​vje-štenje, ali čovjek na ulici ne zna da prepozna zvijezde na nebu. Solsti-cij on ne osmatra; o ekvinociju malo zna; i cijeli sjajan jednogodi-šnji kalendar ostao je bez brojča-nika u njegovom umu. Bilježnice mu popravljaju pamćenje; čitaoni-ce mu preopterećuju vijuge; osigu-ravajuće društvo povećava brojku nesretnih slučajeva; i pitanje je da li tehnika nije u suštini smetnja; da profinjavanjem nismo izgubili ne-što od iskonske energije; sa krš​ćanstvom, ukopani u institucije i forme, ponešto od žestoke djelo-tvornosti. Jer svaki stoik bijaše stoik; ali u kršćanstvu - gdje je    kršćanin?

U stopi moralnosti nema većeg odstupanja nego što ga ima u stopi visine ili zapremine. Značajnih ljudi nije danas više nego što ih nekada bilo. Moguće je pratiti uje-dnačenost među velikim ljudima od najstarijeg do najnovijeg doba; ni sva znanost, umjetnost, religija i filozofija devetnaestog stoljeća ne može da otkrije obrazovanom ljude veće od Plu​tarhovih junaka, od prije dvadeset tri ili četiri stolje​ća. Rasa ne napreduje ni u vremenu. Phocion, Sok​rat, Anaksagora, Diogen, veliki su ljudi, ali takvi ne ostavljaju red. Onaj koji je uistinu od njihove vrste, neće se kititi njihovim imenom, već će biti svoj čovjek i kad mu dođe vrijeme, osnovat će sektu. Umjetnička djela i pronalasci svakog pojedinog raz​doblja, samo su njegova tekovina i ne oživljavaju drugog čovjeka. Šteta od usavršene mašine može da se izjednači sa njenim prednosti-ma. Hudson i Behring toliko su postigli u svojim ribarskim brodi-ći​ma da su zapanjili Parry-a i Franklin-a, čija je oprema prevazi-lazila sva tada raspoloživa znan-stvena i umjet​nička sredstva. Galilej je, pomoću kazališnog dvo​gleda, otkrio sjajniji niz nebeskih pojava nego bilo tko iz vremena njegova. Kolumbo je pronašao Novi Svijet ploveći na brodu bez palube. Zanimljivo je posmatrati povremena izbacivanja iz upotrebe ili iščezavanje sredstava i mašina koje su uvedene u opticaj uz bučnu hvalu samo koju godinu ili stoljeće ranije. Veliki genije vraća se sušta-stvenom čovjeku. Računali smo s poboljšanjem ratničke vještine usred trijumfa znanosti, pa ipak je Napoleon osvojio Evropu logoro-vanjem, koje se sastojalo od vra-ćanja na golo junaštvo i njegovo rasterećivanje od svih pomagala. Imperator je držao da je moguće obrazovati savrše​nu vojsku, kaže La Kaze, samo pod uslovom da napustimo naše oružje, skladišta, intendante i kočije, sve dok prema rimskom običaju vojnik ne bude opet primao svoju mjericu pšenice, sam je mljeo ruč​nim žrvnjem i potom pekao svoj kruh.

Društvo je val. Val se kreće dalje, ali voda koja ga sačinjava - ne. Palo zrno prašine ne diže se pono-vo iz doline put grebena. Njihovo jedinstvo samo je fenomenalno. Ličnosti koje danas obrazuju naci-ju, sljedeće godine umiru, a njiho-vo iskustvo zajedno s njima.

I tako je oslanjanje na Imovinu, uključujući oslanjanje na vlasti koje je štite, nedostatak samo​dovoljnosti. Ljudi su odvraćali po-gled sa sebe i upravljali ga na stvari toliko dugo dok nisu došli dotle da religiozne, obrazovne i građanske institu​cije cijene kao branitelje imovine, pa osuđuju na-pade na ove institucije, doživljava-jući ih kao napade na imovinu. Oni odmjeravaju svoja uzajamna po-štova​nja prema tome što tko ima, a ne prema tome što tko jeste. Ali oplemenjen čovjek stidi se svoje imovi​ne, uz novo pridavanje va-žnosti svojoj prirodi. On posebno mrzi ono što ima kad uvidi da je to čista slučajnost, da mu je pripalo nasljedstvo, poklonom ili zloči-nom. Tada on osjeća da to ne znači imati; ne pripada mu, nema korje-na koji su u njemu i da, eto tako, tu leži jer nema revolucije niti lopova da mu to oduzmu. Ali ono što čovjek jeste, on uvijek po nuž​nosti stiče sam; a ono što čovjek stiče jeste živa imo​vina koja ne čeka na znak vladara, gomile, revolucije, plamena, oluje ili stečaja, već se neprestano obnav​lja gdje god čo-vjek disao. "Tvoj udes ili mjerica ži​vota", rekao je kalif Ali, "tapka za tobom, stoga se okani da ti tra-gaš za njom". Naša zavisnost od tuđih bogova vodi nas ropskom poštovanju mnogih. Političke stranke sreću se na brojnim skupo-vima; ukoliko je veća gomila i sa svakim novim izvikiva​njem objave "Delegati iz Eseksa! Demokrati iz New Hampshire! Vigovci iz Maine!", mladi rodoljub osjeća se snažnijim nego prije za tisuću  novih očiju i ruku. Na sličan način reformatori sazivaju zborove i za​vjetuju se i razrješuju usred svjeti-ne. "Nemojte tako, o prijatelji!" Smiluje li se Bog da stupi u vas i tu ostane, učiniće to na način upra-vo obrnut. Jedino kad čovjek od-baci svu vanjsku podršku i stoji sam, ja ga tada vidim snažnim i nadmoćnim. On biva slabiji sa sva-kim regrutom pod svojim stjegom. Zar čovek nije bolji od grada? Ne traži ništa od ljudi, i u beskona-čnom mijenjanju, ti jedini čvrsti stupe, moraš se ukazati kao pot-pora svega što te okružuje. Onaj koji spozna tu moć rođen je iznu-tra, za svoju suštinu, a slab je bio jer je dobro izvan sebe tražio, i, u to pronikavši, baca se bez okljeva-nja na svoju misao, spremno sebi daje za pravo, uspravlja se, vlada svojim mišićima, sije čuda; upravo kao što je čovjek čvrsto oslonjen na svoja stopala jači od čovjeka koji stoji na glavi.

Tako, iskoristite sve što zovemo Sudbina. Većina ljudi s njom se kocka, i dobija sve i gubi sve, kako se kolo sreće okreće. Ali, daj, ostavi kao nezakonite te njene dobitke i nagodi se s Uzrokom i Posljedi​com, prvim Božjim posla-nicima. U Volji Njegovoj radi i teci i okuj kolo Prilike i sjedit ćeš od tada pa zauvijek bez straha od njegovih okretaja. Ako zbog neke političke pobjede, porasta prihoda, ozdravlje​nja bolesnog prijatelja ili povratka odsutnog ili, uopće, zbog nekog drugog sretnog događaja, tvoj duh dobije krila i ti taman pomisliš da ti se dobri dani smješe - tome ne vjeruj. Ništa ti ne može donjeti spokoj do tebe samog. Ništa ti ne može donjeti spokoj do trijumf načela. (Kraj)
------------------------------------------
- Veliki dio smjelosti je smjelost da se nešto uradi prije drugih. 

Naše gospodarenje je sirotova-nje naše umjetnosti, zanimanja, brakove, religiju nismo slobo-dno izabrali već je to društvo učinilo za nas. Paradni smo voj-nici, bježimo iz surovih bitaka vjere, gdje se kali snaga. 

Emersonovi radovi na -  www.rwe.org 

SVEDUŠA

Postoji razlika između ovog i onog časa u životu po njihovoj važnosti i posljedicama. Naša vjera budi se u rijetkim trenucima; naši poroci su svakodnev​ni. Pa ipak, ima dubine u tim kratkotrajnim trenucima  ko-ja nas prisiljava da im pripišemo više real​nosti nego svakom dru-gom iskustvu. Zbog ovog razloga, argument koji je uvijek spreman da ušutka one koji gaje prekomjerne nade za čovjeka, naime, poziv na doživljaj, uvijek manjkav i uzalu-dan. Prošlost pre​dajemo protivni-ku, i opet se nadamo. On mora objasniti ovu nadu. Priznajemo bez pogovora da je ljudski život gorak; ali kako smo došli do zaključka da je on takav? Što je temelj ove naše strepnje; ovog starog nezadovolj-stva? Što je univerzalni smisao oskudice i neznanja, ako ne istan-čan mig kojim duša postavlja svoj nemogući zahtjev? Zašto ljudi osjećaju da prirodna povijest čo-vjeka nikada nije bila napisana, već da on uvijek ostavlja za sobom ono što smo o njemu rekli, pa to zastarjeva a knjige o metafizici postaju bezvrijedne? Filozofija sta-ra šest tisuća godina nije pretraži-la sve kutke i podrume duše. U njenim eksperimentima uvijek je preostajalo, u posljednjoj analizi, nešto što ona nije uspijevala da riješi. Čovjek je rijeka čiji je izvor sakriven. Naše biće spušta se u nas ni sami ne znamo otkuda. Ni naj​točniji računar nije siguran da nešto neočekivano neće iskrsnuti već sljedećeg trenutka. Svakog trenut​ka primoran sam da priznam kako događaji imaju više porijeklo od volje koju zovem svojom.

Vrhovni Kritičar grešaka prošlih i sadašnjih i jedini prorok onoga što mora biti, jeste ona silna priroda u kojoj počivamo kao što zemlja po-čiva u nježnom naručju atmosfere; ono Jedinstvo, ona Sve​duša u kojoj je sadržano biće svakog pojedinog čo​vjeka i sjedinjeno sa svakim drugim bićem; to zajed​ničko srce čije je svako iskreno općenje obo-žavanje, kome se svaka pravedna radnja priklanja; ona svemoćna stvarnost koja prozire i odbacuje naše varke i lukavstva, i primorava svakog da važi za ono što jeste i da kazuje prema svojoj prirodi, a ne prema svom jeziku, i koja sve silnije teži da se pretoči u našu misao i ruke, i postane mudrost, i vrlina, snaga i ljepota. Mi živimo u sljeđenju, u podjeli, u djelovima, u česticama. U isto vrijeme, u čo-vjeku je duša cjeline; mudra tišina; kosmička ljepo​ta prema kojoj su svaki član i čestica u ravnoprav​nom odnosu: vječito Jedno. I ta duboka moć u kojoj svi postojimo i čija je ljepota dostupna svima, ne samo da je samodovoljna i savrše-na u svakom trenutku već su čin viđenja i viđena stvar, vidovnjak i prizor, subjekt i objekt - jedno. 
Riječi svakog čovjeka koji govori iz srži takvog života, moraju zvučati kao ništavne onima koji ne prebivaju u istim mislima. Ne usuđujem se da govorim u ime tog života. Moje riječi ne prenose njegovo uzvišeno značenje; one ostaju nedovoljne i hladne. Jedino on sam može da nadahne koga hoće; i, gle, njihov govor biće liričan, i sladak, i univerzalan kao fijuk vjetra. Pa ipak čeznem da makar i svjetovnim riječima, ako ja ne mogu koristiti one svete, izra-zim nebo ovog božanstva i da saopćim kakve sam nagovještaje primio od transcendentalne jedno-stavnosti i snage Najvišeg Zakona.

Ako razmotrimo što se dešava u razgovoru, u sanjarijama, u kaja-nju, u trenucima strasti, pa onda iznenađenja, u predskazanjima iz snova, gdje sebe često vidimo u maskaradi, - lakrdijaš prikriva je​dino uveličavajući i pojačavajući realni element, i namećući ga time našoj pažnji - uhvatićemo u letu rnnoge nagovještaje koji će proširi-ti i osvjetliti naše poznavanje tajni prirode. Sve se stiče kako bi doka​zalo da duša u čovjeku nije organ, već da ona pokre​će i usavršava sve organe; nije funkcija, kao moć pamćenja, računanja, uspoređiva-nja, već se njime služi kao svojim udovima; nije sposobnost, već svjet​lost; nije intelekt ili volja, već vladar intelekta i volje; potka je našeg bića, koju prožimlje - ​jedna neosvojena neizmjernost koja ne može biti posjedovana. Iz unutra-šnjosti (naše) ili s leđa svjetlost sija kroz nas na stvari i čini nas svjesnima da smo ništa, a svjetlost da je - sve. Čovjek je pročelje hra​ma u kome sva mudrost i sva dobrota prebivaju. Ono što obično zovemo čovjekom koji jede, pije, sjedi, računa, ne predstavlja njega samog onako ka​ko ga mi znamo, već ga krivotvori. Njega mi ne poštujemo, nego dušu mu, čiji organ je on; i kad bi je pustio da se ispolji kroz njegove radnje, navela bi naša koljena da se poviju. Kad diše kroz njegov intelekt, ona je genije; kad diše kroz njegovu volju, ona je vrlina; kad protiče kroz njegova osjećanja ona je ljubav. A sljepilo intelekta po-činje onda kada on teži da bude nešto sam po sebi. Slabost volje počinje onda kada pojedinac želi da bude nešto sam po sebi. Svaka reforma ima za cilj da na neki svojstven način pomogne duši da nađe svoj put kroz nas; drugim rečima, da nas obaveže da se povinu​jemo. Svaki čovjek u izvje-snom trenutku sluti ovu čistu prirodu. Jezik je ne može naslikati svojim bojama. Suviše je neuhva-tljiva. Neodrediva je, neizmjer-ljiva. Ali mi znamo da nas ona prožima i sadržava. Znamo da se sve duhovno biće što postoji nalazi u čovjeku. Mudra, stara izreka kaže: "Bog dolazi da nas posmat​ra bez kucanja". To znači, kao što nema pregrade ni tavanice između naše glave i beskrajnih nebesa, tako nema pregrade ni zida u duši gdje čovjek, poslje​dica, prestaje, a Bog, uzrok, počinje. Zidovi su od​stranjeni. Ležimo s jedne strane otvoreni ka dubi​nama duhovne prirode, ka obilježjima Boga. Pravdi kakvu je vidimo i po-znajemo, Ljubavi, Slobodi, Moći. Ove prirodne osobine nijedan čovjek nikada ne prevazilazi, već se one dižu iznad nas, u najvišim trenucima kad nas naši interesi navode na iskuše​nje da se o njih ogrješimo. Suverenost prirode o kojoj govorimo prepoznaje se po svojoj nezavisnosti od onih ogra-ničenja koja nas inače očekuju na svakom koraku. Duša obavija sve. Kao što sam rekao, ona proturječi svekolikom iskustvu. Na sličan način, ona izmiče vremenu i prostoru. Uticaj čula nadjačao je u većini ljudi um do stupnja da su zidovi vremena i prostora počeli da im izgledaju stvarni i nesavladivi; a brzopleto go​voriti o ovim ograni-čenjima znak je, u svijetu, bezum​nosti. Pa ipak, vrijeme i prostor nisu drugo do pre​okrenuta mjera duševne snage. Duh se poigrava s 
vremenom: 

"Može da zbije vječnost u tre-nutak, ili da razvuče trenutak u vječnost".

Često nejasno osjećamo da postoje druga jedna mladost i starost osim onih koje se mjere godinama našeg prirodnog rođenja. Neke misli zati-ču nas uvijek mladima i takvima nas održavaju. Takva je misao ljubav prema univerzalnoj i vje-čnoj ljepoti. Svaki čovjek razdvaja se od ovog sanjarenja sa osjeća-njem da ono pripada prije poko-ljenjima nego jednom smrtnom životu. I najmanja djelatnost inte-lektualnih moći iskupljuje nas u stupnju zavisnom od uslova vre-me​na. U bolesti, u klonulosti, pru-ža nam poeziju ili neku mudru izreku i već smo osvježeni; ili stvara djelo jednog Platona ili Šekspira, ili nas opet opo​minje na njihova imena, na što nas trenutno obuzi​ma osjećanje dugovječnosti. Pogledajte samo kako duboka bo-žanska misao svodi stoljeća i mile-nijume na tren i kako je prisutna u svim dobima. Je li uče​nje Kristovo danas manje djelotvorno nego što bijaše kad se prvi put razlegao njegov glas? Pritisak činje​nica i ličnosti na moju misao nema nika-kve veze sa vremenom. I tako je ljestvica duše uvijek jedna, lje-stvica čula i rasuđivanja druga. Pred otkrovenjima duše, Vrijeme, Prostor i Priroda se povlače. U svako​dnevnom govoru sve stvari dovodimo u odnos prema vremenu kao što obično pripisujemo bes-kraj​no rasute zvijezde jednoj konkavnoj hemisferi. I tako kaže-mo da je Sudnji dan i dalek i blizu, da se pri​miče vladavina Mileniju-ma, da je dan određenih političkih, etičkih ili društvenih reformi nado-hvat, i slično, kada smatramo da je u prirodi stvari jedna od činjenica koju zamišljamo vanjska i neposto​jana, a druga trajna i s dušom srasla. Stvari koje danas smatramo za utvrđene odvajaju se, jedna po jedna, kao zrelo voće, od našeg iskustva, i padaju. Vjetar će ih raznijeti neznano kuda. Predjeli, oblici, Boston, London, jesu činje-nice nepostojane kao bilo koja prošla institucija, ili kao bilo koje nestajanje magle ili dima. I tako isto društvo, i tako isto svijet. Duša istrajno gleda unaprijed stvarajući pred sobom svijet, ostavljajući svijetove za sobom. Ona nema ni datuma, ni obreda, ni ličnosti, ni posebnosti, ni lju​di. Duša poznaje jedino dušu; mreža zbivanja je lelujava tkanina kojom je ona obavijena.

Prema vlastitom zakonu, a ne pre-ma aritmetič​kom, proračunu odre-đuje ona mjeru napredovanja koju treba prevaliti. Duša ne napreduje u stupnjevima, putanjom, koja se može predstaviti u pravoj liniji, već prije uzdizanjem stanja, ta-kvim kakvo se može predstaviti metamorfozom - od jajašca do gusjeni​ce, od gusjenice do leptira. Narastanje genija apso​lutne je prirode; ono ne ističe izabranog pojedinca prvo preko John-a, zatim Adam-a, zatim Richard-a, i ne pri-činjava svakom posebno bol zbog otkrivanja lične inferiornosti. Ali sa svakim razdirućim bolom raste​nja čovjek proširuje svoje polje rada, prelazeći, pri svakom otkuca-ju bila, klase, ljude, narode svijeta. Sa svakim božanskim podsticajem duh cijepa tanku ljušturu vidljivog i konačnog i prodire u vječnost, i udiše i izdiše njen dah. On opći sa istinama svije​ta koje od pamtivjeka prelaze s koljena na koljeno i po​staje svjestan da je bliže Zenu i Arianu nego osoba​ma pod rođenim krovom.

To je zakon moralnog i mentalnog sticanja. Čestiti se diže kao da je nekom posebnom lakoćom pone-sen ne u određenu vrlinu, već u carstvo svih vrlina. One su u duhu koji ih sve sadrži. Duša zahtjeva čistotu, ali čistota ona nije; zahtje-va pravdu ali sama nije pravda; zahtjeva dobronamjernost, ali je nešto bolje; tako da osjećamo vrstu spuštanja i prilagođavanja kada prestajemo govoriti o moralnoj prirodi da bi​smo pospješili vrlinu čiji je ona izvor. Djetetu od dobrog ponašanja sve su vrline prirodne, a ne mukotrpno stečene. Čovjek sa svojim srcem razgovara i odjed​nom postaje sav čestit i valjan.

Unutar istog osjećanja počiva klica intelektualnog razvitka, koja prati isti zakon. Oni koji su sposobni za skromnost, pravdu, ljubav, uzdiza-nje, već stoje na uz​višenju koje upravlja znanostima i likovnim umjetnos​tima, govorom i poezi-jom, preduzimljivošću i milo​sr-đem. Jer onaj koji prebiva u ovoj moralnoj ljepoti unaprijed predo-sjeća one osobite moći koje ljudi tako visoko cijene. Nema onog dara u ljubavnika, nema one vješti-ne koja bi prošla sasvim nepri-mjećena kod njegove zaljubljene dragane, koliko god da je ona oskudna sličnim odlikama; i srce koje se prepušta Najvišem Umu otkriće da je povezano sa svim nje​govim djelima i putovaće kraljev-skim putem do izu​zetnih znanja i moći. Na putu uzdizanja ka tom pre​thodnom i praiskonskom osje-ćanju, stigli ​smo iz naše udaljene postaje na vanjskom rubu u naj- neposredniju blizinu samog središ- ta svijeta, gdje, kao u radionici Boga, vidimo uzroke i predosjeća-mo svemir, koji nije drugo do posljedica.

Jedan vid božanskog učenja je utjelovljenje duha u oblik - u oblike, kao što je moj. Ja živim u dru​štvu; sa osobama koje se oda-zivaju i odgovaraju na misli u mom vlastitom umu, ili izvršavaju izvjes​nu prijemčivost na značajne podsticaje prema koji​ma ja živim. Vidim da oni postoje i za njih. Vjerujem u zajedničku prirodu; i te druge duše, ta moja od​vojena ja, podstiču me kako ništa drugo ne bi moglo. Oni u meni izazivaju kovi-tlanje novih emocija koje zovemo strasti: ljubavi, mržnje, strepnje, obo​žavanja, sažaljenja. Iz toga pro-izlazi općenje, tak​mičenje, ubjeđi-vanje, glad i rat. Ličnosti su dopun​ske u odnosu na primarna učenja duše. U mladosti, ludi smo za ličnostima. Za djetinjstvo i mladost one su sve na svijetu. Ali čovjek bogatiji iskustvom otkri​va kako identična priroda izbija iz svakog od njih. Same ličnosti upo-znaju nas sa bezličnim. U svakom razgovoru između dvije ličnosti kao da se prešutno podrazumijeva treća strana, zajednička priroda. Ova treća strana ili zajednička pri-roda nije društvena priroda. Ona je bezlična: Bog je. I tako u grupama gdje je rasprava žustra, i to pose-bno kad je riječ o uzvišenim pita-njima, društvo postaje svjesno da se misao diže do iste ravni u svim grudima, da u ono​me do čega se razgovorom došlo svi imaju svoj du​hovni udio koliko i sam govor-nik. Svi oni postaju mudriji nego što su bili. Ona ih natkriljuje kao hram, ta jedinstvenost misli u kojoj svako srce kuca oplemenjenim osjećanjem moći i dužnosti, i rasu​đuje i postupa sa izuzetnom dosto-janstvenošću. Svi su svjesni dola-ska na viši stupanj samo-ovladava-nja. Ono sija za sve.  Postoji izvje-sna mudrost čovječan​stva koja je zajednička za one najviše i za one naj​niže, i koju naše opće obrazo-vanje često primora​va na šutanje i guši. Duh je jedan, i najbolji duho​vi, oni koji vole istinu zbog nje same, malo razmiš​ljaju o pravu na istinu. Oni je sa zahvalnošću pri​hvaćaju sa svih strana, i ne odre-đuju je niti obilježa​vaju imenom nekog određenog čoveka, jer je ona njihova davno prije toga, i od vječnosti je. Učeni i umni nemaju isključivo pravo na mudrost. Silina njihovog usmjerenja čini ih u iz-vjesnom stupnju ne​podobnima da misle istinito. Mnoga dragocjena za​pažanja dugujemo ljudima koji nisu suviše oštro​umni niti duboki, a koji bez napora iskazuju stvar koja nam nedostaje i koju smo du-go uzalud tražili. Djelatnost duše češća je u onom što se osjeća i ostavlja neizrečenim nego u onome što je u nekom razgovoru rečeno. Ona vlada nad svakim društvom i ljudi je nesvjesno traže jedno u drugom. Bolje umijemo nego što činimo. Još uvek ne posjedujemo sasvim sami sebe, a istovrerneno znamo da smo mnogo više od toga. Kao što je prisutna u svakoj lično-sti, tako je prisutna i u svakom životnom dobu. Već je zrela u još nedoraslog čovjeka. U općenju sa mojim djetetom, moj latinski i grčki, moja ostvarenja i novac, nisu mi ni od kakve koristi; ali koliko duše imam, toliko od nje pomoći. Ako sam samovoljan, dijete upravlja svoju volju protiv moje, jedno prema drugom, i osta-vlja me, svidjelo mi se to ili ne, poniženog što sam ga potukao nad-moćnošću snage. Ali ako se odre-knem volje i postupam po duši, po-stavljajući je između nas kao tre-ćeg izabranog sudiju, iz njegovih mladih očiju gleda ista duša. On poštuje i voli zajedno sa mnom.

Duša je opažalac i otkrivalac istine. Istinu prepoznajemo kada je oko ugleda, pa nek skeptici i pods-mješljivci govore što im je volja. Nerazumni pitaju kad kažete ono što bi sami više voljeli da ne čuju: "Kako znate da je to istina, a ne vaša zabluda?" Znamo istinu čim je ugledamo, na osnovu zaključka, kao što znamo da smo budni kad smo budni. Veličanstvena je ona rečenica Emanuela Svedenborga, koja već i tako izdvojena ukazuje na snagu opažanja tog čovjeka: "Nije dokaz čovjekove pameti to što on može da formulira sve što želi; već to što je u stanju da razabere istinito za istinito, a lažno za lažno - eto, to je znak i suština inteligencije". U knjizi koju upravo čitam, dobra misao mi vraća, kao što svaka istina čini, sliku cijele duše. Za rđavu misao koju u njoj nalazim, ista duša bit će razluču​jući, dijeleći mač, koji će je kona-čno odrubiti. Mudri​ji smo od našeg znanja. Kad se ne bismo uplitali u vlastitu misao, već djelovali cije-lim bićem ili vidjeli kako stvar stoji kod Boga, znali bismo svaku stvar pojedinačno, i sve stvari uopće, i svakog čovjeka. Jer Tvo-rac svih stvari i svih lica stoji iza nas i ras​prostire kroz nas kao zrake svoje veliko svezna​nje na stvari.

Ali osim ovog samosvojnog prepo-znavanja u po​sebnim tokovima nečijega iskustva, ona takođe raz​otkriva istinu. I tu ćemo nastojati da sebe osnažimo samim njenim prisustvom i da govorimo vrijedni-jim, uznesenijim tonom o tom napretku. 
Jer prenošenje istine dušom najviši je događaj u prirodi, pošto ona tada ne daje nešto iz sebe, već daje samu sebe, ili prelazi u tog čovjeka i postaje onaj koga prosvjetlja​va; ili, u srazmjeri sa istinom koju čovjek prima, pri​vodi ga sebi. 

Izdvajamo objavljivanja duše, nje-ne manifestacije vlastite prirode pod pojmom Otkrovenje. Ono je uvijek praćeno osjećanjem uzviše-nog. Jer ovo saobra​ćanje je utica-nje Božanskog duha u naš duh. To je oseka individualnog potočića pred plimom mora ži​vota. Svako jasno shvaćanje ove bitne zapo-vjesti prožima ljude straho-pošto-vanjem i očarava ih. Svi ljudi zadrhću kada primaju novu istinu, ili kada čine nešto veličanstveno, nešto što proističe iz samog srca prirode. U ovim obraćanjima moć koja vidi nije odvojena od volje koja čini, ali uvid pro​ističe iz pokornosti, a pokornost iz rado-snog opaža​nja. Svaki trenutak kada ličnost oseća da je njome savla-dana, nezaboravan je. Zbog našeg ustrojstva iz​vjesno ushićenje prati čovjekovu svjest o toj božan​skoj prisutnosti. Priroda i trajanje ovog ushićenja mijenja se u zavisnosti od stanja pojedinca: od eksta​ze, zanosa i proročkog nadahnuća - koje predstav​lja njegovu manje če-stu pojavu - do najbljeđeg pro​sija-vanja čiste emocije; i u ovom vidu ona grije, kao domaće ognjište, sve porodice i zajednice ljudi, i čini društvo mogućnim. Izvjesna sklo-nost ka dušev​noj poremećenosti uvijek je pratila otvaranje čovjeka ka značenju religije, kao da je bio "rastopljen izlivom svjetlosti". Zanosi Sokrata, "sjedinjenja" - Plotina, vi​zije Porfirija, preo-braćanje Pavla, zornjača Behme​na, grčevi Džordža Foksa i njegovih kvekera, ozra​čenja Svedenborga, od ove su vrste. Ono što je u slučaju ovih izuzetnih ličnosti bilo zaneseno ushi​ćenje ispoljava se u nebrojenim oblicima svakodnev​nog života na manje potresan način. Na svakom ko​raku povijest religije otkriva sklonosti ka entuzi-jaz​mu. Zanesenosti moravaca, i kvietista; početak tu​mačenja vječi-tog smisla Riječi u jeziku novoje-rusalim​ske crkve; obnova kalvini-stičkih crkava; iskustva metodista, sve su to različiti vidovi onog drhtaja Strahopoštovanja i slasti kroz koje se pojedinačna duša uvi-jek stapa sa univerzalnom dušom.

Priroda ovih otkrovenja uvijek je ista; to je nazi​ranje apsolutnog zakona. To je rešenje pitanja koja muče samu dušu. Ona ne odgova-raju na pitanja ko​ja postavlja um. Duša nikad ne odgovara riječima, već samim onim za čim se traga.

Otkrovenje je razotkrivanje duše. Općeprihva​ćeni pojam otkrovenja glasi: ono je predskazivanje sudbi-ne. U proricanjima duše iz prošlo-sti razum teži da nađe odgovore na pitanja čula i poduhvata se da od Boga saopći koliko će ljudi dugo živjeti, što će njihove ruke raditi i tko će im biti prijatelji, doda​jući još imena, datume i mjesta. Ali ne smijemo na​silno provaliti nijednu bravu. Moramo provjeriti ovu pri-zemnu nisku radoznalost. Odgovor izražen riječi​ma je obmanljiv. To uistinu nije odgovor na pitanje koje postavljate. Ne tražite opis zemalja ka kojima plovite. Takav opis ne opisuje ih za vas, a sutra ćete i tako tamo prispjeti i upoznati ih kao vlastiti doživljaj. Čovjek postavlja pitanja o besmrtnosti du​še, zaduženjima neba, stanju grije-šnika, i tako dalje. On ide čak tako daleko da sanjari kako je Isus osta​vio odgovore upravo na ova pita-nja. Ni za tre​nutak nije taj uzvišeni duh govorio njihovim iskva​renim govorom. Sa istinom, pravdom, ljubavlju, tim atributima duše, suštastveno je povezana ideja neiskazivosti. Živjeći u ovim moralnim čuvstvima, nehajan u pogledu čulnih zadovoljstava, brinući se jedino za manifestacije moralnih osjećanja, Isus ni​kada nije odvajao ideju trajanja od suštine ovih at​ributa, niti je izustio i slovca koje bi se odnosilo na pitanje trajanja duše. Bilo je prepušteno njego​vim učenicima da odvoje trajanje od moralnih čini​laca, da šire ideju o besmrtnosti duše kao doktri​nu, i podrže je dokazima. Onog trenutka kad se doktrina o besmrtnosti duše odvojeno uči, čovek je već pao. U nadolaženju ljubavi, u obožava-nju skromnosti, ne postavlja se pitanje neprekidnosti trajanja. Nijedan nadahnuti čovjek ne postavlja nikad ovo pitanje, niti se posebno bavi tim dokazima. Jer duša je odana sebi pa čovjek u kome ona zrači ne može da odluta iz sadašnjosti, koja je beskonačna, u bu​dućnost, koja bi bila konačna. Ono pitanje o budućnosti koje žudimo da posta​vimo jeste ispovjedanje grijeha. Bog na to nema od​govora. Riječi ne mogu da odgovore na pitanja stva​ri. Razlog zašto se zastor spušta na činjenice buduć​nosti nije u proizvoljnoj "odluci Boga", već u pri​rodi čovjeka; jer duša neće da mi čitamo nijednu drugu šifru osim one uzroka i posljedice. Tim zasto​rom kojim prekriva događaje sutrašnjice, ona upu​ćuje čovjekovu djecu da žive u sadašnjosti. Jedini na​čin da se dođe do odgovora na ova pitanja čula je​ste odustajanje od niske radoznalosti u potpunosti; i, prihvatajući tok bića koji nas povlači u tajnu prirode, radi i živi, radi i živi i sasvim neopazice na​predujuća duša je, gle! sazdala i uobličila za sebe nove okolnosti pod kojima su pitanje i odgovor jedno. Uz istu vatru, živu i osvje-štavajuću, nebesku, koja bukti dok ne istali sve u valove i zrake jednog oce​ana svjetlosti, mi se posmatramo i spoznajemo što smo jedni za druge i što je duh svakoga posebno. Tko zna da razjasni ko-rjene svog poznavanja karak​tera one nekolicine pojedinaca iz kruga svojih pri​jatelja? Nitko. Pa ipak, njihove radnje i riječi nisu za njega nikada razočarenje. 
U onog tamo čovjeka, iako nikad ništa rđavo nije o njemu čuo, nema po​vjerenja. U ovog drugog, iako se rijetko sreću, vjero​dostojni znaci još se drže da bi označili da se njemu može verovati kao čoveku koji vodi računa o vlasti​tom karakteru. Mi se uzajamno veoma dobro zna​mo - tko je od nas bio dosljedan sebi i da li je ono što učinimo ili posmatramo samo trenutni podsti​caj ili u tome 
učestvuje sav naš iskreni trud.

Svi smo mi raspoznavaoci duha. Takvo ustanov​ljavanje visoko se vrednuje u našem životu ili u ne​svjesnoj moći. Društveni odnosi, njegova trgovina, religija, njegova prijateljstva i svađe - sve je to jedno široko sudsko ispitivanje karaktera. Bilo u prepunoj sudnici ili u uskom krugu, pa čak i licem u lice, samo tužilac i optuženi, ljudi sebe podvrga​vaju suđenju. Protiv svoje volje oni izlažu one odlu​čujuće nastranosti na osnovu kojih tumačimo ka​rakter. Ali - tko sudi? I čemu? Naš razum - ne. Mi ljude ne procjenjujemo na osnovu znanja ili umješ​nosti. Ne; mudrost mu-drog čovjeka sastoji se u tome da ne sudi. On im prepušta da sude sami sebi i on jedino tumači i bilježi njihovu vlastitu presudu.

Putem ovog neminovnog priro-dnog zakona, lična volja je savla-dana i, uprkos našim naporima ili na​šim ograničenjima, tvoj stvarala-čki duh će progovo​riti iz tebe, a moj iz mene. U ono što smo -  drugog ćemo uputiti ne drago-voljno već prinudno. Misli nam ulaze u um putanjama koje nikada nismo osta​vili nezatvorenima i misli izlaze iz našeg uma puta​njama koje nikada nismo hotimi-čno otvorili. Karak​ter ti se čita s čela. Nepogrješivi pokazatelj pra-vog progresa otkriva se u tonu koji čovjek poprima. Ni njegove godi-ne, ni njegovo obrazovanje, ni društvo, ni knjige, ni postupci, ni sposobnosti, ni sve to za​jedno, ne mogu ga spriječiti da ne bude svjestan razlike između sebe i duha višeg od njegovog. Ako on nije našao dom svoj u Bogu, njegovi maniri, nje​gov način govora, okret njegovih rečenica, građe​vina, da se tako izrazim, svih njegovih stavo-va, ispo​vjedaće nam ga i protiv njegove volje. Ako smo ot​krili njegovu suštinu, Božanstvo će blistati kroz njega, kroz sve maske neznanja, neplemenitog tempe​ra-menta, nepovoljnih uslova. Ton traženja je jedno, a ton posjedova-nja drugo.

Velika razlika između učitelja svetih ili literar​nih - između pjesni-ka kakav je Herbert i pjesnika kakav je Pope - između filozofa poput Spinoze, Kanta i Coleridge i filozofa poput Locke, Paley, Mac​kintosh i Stewart - između svjet-skih ljudi koji su osvjedočeni, cje-loviti govornici, i onog povremeno usi​janog mistika koji prorokuje na-pola ludog pod pri​tiskom bezgra-ničnosti svoje misli, jeste u tome što jedna vrsta govori iznutra ili iz doživljaja, kao učes​nici i vlasnici činjenice; a druga vrsta izvana, kao puki posmatrači ili možda kao poznavaoci činjenice koja bi, pod uslovom da je prisutna, bila očita i tre​ćoj strani. 
Nema koristi propovjedati mi izvani. Ja to mogu da izvedem još bolje sam. Isus govori uvijek iz svoje unutrašnjosti, u stupnju koji prevazilazi sve ostale. U tome i jeste čudo. Unaprijed vjerujem da tre​ba da je tako. Svi ljudi stoje u neprekidnom lancu očekujući pojavu takvog učitelja. Ali ako čovjek ne govori iz onog ispod koprene, gdje je riječ jedna s onim o čemu govori, neka se on onda šapatom ispo​vjeda.

Isto Sveznanje napaja intelekt i daje ono što zo​vemo genije. Bilo koja mudrost svijeta nije uopće mu​drost; najprosvjećeniji krug ljudi je, bez sum​nje, superioran u odnosu na književnu slavu, i uopće ne čine taj krug prosvjećenih pisci. Među mno​štvom profesora i autora ne osjećamo prisustvo posvećenih; svjesni smo prije obmana i vještina ne​go izvornog nadahnuća. Oni raspolažu svjetlošću i, ne znajući odakle ona dolazi, zovu je svojom; njihova nadarenost je neka preuve-ličana sposobnost, neki pretjerano izrasli dio tako da je njihova snaga u stvari bolest. U ovakvim slučaje-vima intelektual​ni dar ne ostavlja utisak vrline, nego mane; i slutimo da čovjekove nadarenosti stoje na putu nje​govog napredovanja ka istini. Ali stvaralački duh je religi-ozan. On je samo jače upijanje iz zajedničkog srca. On nije anoma-lija, nego uvijek više i nikad ma​nje sličan ostalim ljudima. U svim velikim pjesni​cima postoji mudrost ljudskosti koja je nadmoćnija od svih mogućih u njih ispoljenih darova. Pisac, znan​stvenik, strana-čki borac, istančani gospodin, ne za​mjenjuje čoveka. Ljudskost bli-sta u Homera, Choser-a, Spenser-a, Šekspira, Miltona. Oni se zadovo-ljavaju is​tinom. Oni se služe pozi-tivnim. Čine se hladni i rav​nodušni onima koje je zatrovala mahnita strast i žestoki kolorit manje vrijednih ali čitanijih pisaca. Jer su oni pjesnici po onom slobodnom strujanju, onom puštanju na volju duši željnoj da sazna, duši koja kroz njihove oči posmatra sve iznova i blago​silja stvari koje je sama stvorila. Duša je moćnija od svog znanja, mudrija od bilo kojeg svog djela. Ve​liki pjesnik nas navodi da osjetimo vlastito bogat-stvo, i onda manje razmišljamo o njegovoj umjetničkoj kompoziciji. Njegovo najbolje obraćanje našem du​hu jeste ono koje nas uči da preziremo sve što je on stvorio. Šekspir nas diže u tako uzvišene tokove intelektualne aktivnosti da bi nam nagovjestio bo​gatstvo koje osiromašuje njegovo vlastito. Tada osje​ćamo da sjajna djela koja je stvorio, i koja u drugim trenucima veličamo kao vrstu samopostojeće poe​zije, ne prianjaju uz stvarnost čvršće od sjenke pro​laznika na stijeni. Nadahnuće koje se iskazalo kroz Hamleta i Lira može da kaz-uje podjednako drago​cjene stvari iz dana u dan. Zašto bih ja onda toliko uvažavao Hamleta i Lira, kao da mi nemamo dušu iz koje oni naviru kao riječi s jezika?

Ova energija ne silazi u indivi-dualni život ni u kom drugom vidu nego kao potpuno obuzimanje. Ona dolazi skromnima i čestitima; ona dolazi svakom tko odbacuje ono što tuđinsko je i oholo; ona dolazi kao bljesak saznanja; ona dolazi kao spokojstvo i uzvišenost. Kada ugledamo one u koje je ona siš​la, podstaknuti smo ka novim uzletima. Iz toga na​dahnuća čovjek se vraća izmjenjena tona. On ne raz​govara s ljudima imajući predu-bjeđenje o njihovim stavovima. On ih provjerava. To od nas zahtjeva nepo​srednost i iskrenost. Samo-obmanuti putnik nastoji da uljep​ša svoj život svojatajući gospodara i princa i knjegi​nju, koji su to i to rekli njemu. Častohlepni prostak pokazuje nam svoje kašike i pri-badače i prstenja i ponosno izlaže primljene čestitke i pozivnice. Prefinjeniji, pri opisivanju nekog svog doživljaja, izdvaja ljupke poetske okolnosti - posjetu Rimu, genijalnog čovjeka kojega je upo-znao, sjajnog prija​telja kojega je stekao; možda još predivan predio, pla​ninske svjetiljke, planinske mi-sli u kojima je jučer uživao, i težiće da romantičnom svjetlošću obasja svoj život. Ali duša koja se uspinje da bi slavila ve​likog Boga jednostavna je i iskrena; nije ruži-časta niti ima fine prijatelje, ni viteštva, ni avanture; ne želi obo-žavanje; prebiva u trenutku koji je "sada" u stvarnom iskustvu obi-čnog dana, - koja zbog ovog sadašnjeg trenutka i same ćudi postoje porozna za misao i upijač za more svjetlosti.

Druži se s duhom koji je veličan-stveno jednosta​van, i sva književ-nost izgledaće ti onda kao običan lov na riječi. Naj-jednostavniji is-kazi vrijedniji su da budu zapisani, a ipak tako su prosti i stvar su slu​čaja da su, među neizmjernim bla-gom duše, slični šačici šljunka podignutog s tla, ili stavljanju malo zraka u bočicu kada su sva zemlja i sva atmosfera naše. Ništa tu ne može da promakne, ili da vas uči​ni članom kruga, osim odbacivanja svih vaših zam​ki i saobraćanja čoveka sa čovekom u goloj istini, u iskrenom povjerenju i sveznaju-ćem priznavanju.

Duše kao što su ove postupaju sa vama kako bi postupali bogovi, hodaju kao bogovi zemljom, prihva​tajući bez ikakvog ushićenja vašu umnost, vašu da​režljivost, vašu vrlinu čak - recite radije vaš čin iz - osjećanja dužnosti, jer vaša vrlina struji u njima kao da je njihova rođena krv, kraljevska kao što su oni sami, i natkraljevska, i otac bogova. Ali kakvom ruglu izvrgava njihova prijateljska lažna srdačnost uzajamna podilaženja i pakosti kojima autori podr​žavaju i vrijeđaju jedni druge! Oni prvi ne laskaju. Ne čudim se što takvi odlaze da vide Cromwell-a, Christ-in-u, Charls-a II, James-a I i Suleiman-a Veličanstvenog. Jer oni su, po svom dostojanstvu, pri-jatelji kraljeva pa mora da osjećaju poniznost u tonu raz​govaranja ši-rom svijeta. Oni su uvijek bogom-dani prin​čevima jer se sa njima sučeljavaju, kralj prema kra​lju, bez ceremonijalnog naklona ili povla-stica, i da​ju visokoj prirodi novinu i zadovoljstvo otpora, ne​posredne ljudskosti, ravnopravnog prijatelj-stva i ot​krivanje novih ideja. Od njih čine mudrije i nad​moćnije ljude. Duše kao što su ove pomažu nam da uvidimo kako je iskrenost bolja od laskanja. Tako neizvješta-čeno se okreću čovjeku ili ženi kako bi iz​vukli krajnju iskrenost od vas i uništili sve nade da ćete se sa njima moći izrugivati. To je najveća počast koju nekom možete iskazati. Njihova "najviša po​hvala", kaže Milton, "nije laskanje, a njihov naj-jedno​stavniji savjet vrsta je počasti".

Neizrecivo je jedinstvo čovjeka i Boga u svakom činu duše. Naj-jednostavnija osoba koja u svom in​tegritetu slavi Boga, postaje Bog; a ipak, uvijek izno​va, uticanje ovog plemenitijeg i univerzalnog ja no​vo je i nedokučivo. Ono izazi-va strahopoštovanje i ushićenje. Kako draga i kako umirujuća za čovjeka javlja se ideja Boga, nasta-njujući usamljena mjesta, vidajući ožiljke naših zabluda i razočarenja! Kada smo razbili našeg boga tradicije i raskinuli s našim bogom retorike (preponosnosti hvalisanja) tada nek Bog upali srca svojim pri-sustvom. To je udvostručenje sa-mog srca - ne, još više: beskrajno uvećanje srca snagom na​rastanja do nove beskrajnosti u svakom pogledu. Ono kod čovjeka izaziva nepogriješivu vjeru i pouzda​nje. Ono što on stiče nije ubjeđenje, već moć uviđanja da je istinito najbolje, a s tim na umu može lako da odbaci sve pojedinačne neizvje-nosti i strep​nje i da prepusti pouz-anom otkrovenju vremena riješenje svojih osobnih nedoumica. On je siguran da je njegova blagodet pri-rasla za srce biću. Pred za​konom nadređenim njegovom duhu on je zapljusnut pouzdanjem tako uni-verzalnim da ono svojom bujicom briše sve brižno gajene nade i naj-čvršće namjere na​šeg smrtnog stanja. On vjeruje da ne može umaći svo​joj sudbini. Stvari koje ti po pravdi pripadaju teže ka tebi. Žuriš da nađeš bliskog prijatelja. Neka ti sto​pala jure, ali duh tvoj ne mora. Ako ga ne nađeš, zar to neće dokazivati da je za tebe najbolje da ga ne nađeš? Jer postoji moć koja, budući da je u tebi, u njemu mora biti isto tako, i ona vas može stoga dovesti u vezu ako to vodi dobru. Sa žarom se pripremaš da se oda-zoveš i obaviš službu na koju te obavezuju tvoj dar i dobar ukus, ljubav za čovjeka i nada na slavu. Zar ti nikada nije palo na um da nemaš pravo da ideš, osim ako nisi podjed​nako spreman da se odazo-veš zahtjevu da ne ideš? O, vjeruj, baš kao da si doživio, da će svaki zvuk koji je izgovoren širom zemljinog prostora i koji ti treba da čuješ, kad-tad zatreperiti na tvom uhu! Svaka mu​drost, svaka knjiga, svaka poslovica koja ti pripa​da, bilo kao pomoć, bilo kao utjeha, stići će bez izu​zetka tamo gdje spada kroz otvorene ili vijugave pro​laze. Svaki prijatelj koji nije plod tvoje fantastične volje već veliko i nježno srce u njemu kuca, zarobiće te u svoj zagrljaj. A ovo stoga što je srce u tebi, srce svih; ni kapije, ni zida, ni presjeka nema nigdje u cijeloj prirodi, već jedna krv kola neometeno beskrajnim kružnim strujanjem kroz sve ljude, kao što je voda zemljine kugle sva jedno more, i, istinski sagledano, 
njena plima sva je jedan val.

Neka čovjek onda spozna otkrove-nje svekolike prirode i svekolike misli srcem svojim! To, naime: da Najviše prebiva u njemu; da su izvori prirode u njegovom vlasti-tom duhu, ako je osjećaj dužnosti tu. Ali ako on žudi da sazna što veliki Bog govori, "mora se povući u svoju ćeliju i spustiti rezu" kao što Isus naloži. Bog se neće pokazati kukavicama. Čovjek mora duboko da osluškuje samog sebe, po​vlačeći se od svih glasova pobožnosti drugih ljudi. Čak i molitve njihove vrijeđaju ga, kada je jednom ustanovio svoje. Naša religija prostački se oslanja na mnogobrojnost vjernika. Kad god se poziv oglasi - bez obzira koliko prikriven - za svjetinu, tad je to i objava da religije nema. Onaj koji Boga nalazi slat​kom čahurom od misli za sebe, nikad ne prebrojava svoje društvo. Kad sam u njego-vom prisustvu, ko smije da stupi između nas? Kad počivam u savršenoj poniznosti, kad plamtim čistom ljubavlju, što još imaju da mi kažu Calvin i Svedenborg?
Nije bitno da li je poziv upućen mnogima ili jed​nom. Vjera koja se oslanja na vlast nije vjera. Osla-njanje na vlast pokazuje propada-nje religije, povlačenje duše. Polo-žaj koji su ljudi dali Isusu, tokom mnogih stoljeća povijesti je polo-žaj vlasti. To njih karakterizira. To ne može izmjeniti vječne činjenice. Duša je velika i jednostavna. Ona nije ulizica, ona nije sljedbenik; ona nikada ne žali samu sebe. Ona vjeruje u sebe. Pred neizmjernim mogućnostima čovjeka povlači se sva​ko obično iskustvo, svaki prošli životopis, koliko god neokaljan i svet bio. Pred tim nebom koje nam naša slutnja predočava, više ne možemo tako olako da se prepu-stimo slavljenju bilo kojeg oblika života viđenog ili preko knjiga upoznatog. Ne samo da tvrdimo da imamo jedva nekolicinu velikih ljudi, već, općeno govoreći, da nemamo ni jednog; da nemamo povijest, nikakvo svjedočanstvo da postoji bilo kakav način ili oblik življenja koji nas u cijelosti zado-voljava. Svece i polubogove koje povijest slavi primorani smo da prihvatimo s zrnom popustljivo​sti. Premda u trenucima osame izvlači-mo, novu snagu iz uspomena na njih, ipak, nametnuti našoj pažnji, onako kako se nameću pažnji duhom niskih i sklo​nih prihvatanju uobičajenih pogleda, oni zamaraju i guše. Duša se istinita i čista sama predaje Usam​ljenom, Istinitom i Čistom, kojega pod tim uslovom rado nastanjuje, vodi i kroz njega govori. Tada je ona vedra, mlada i spretna. Nije mudra, već ona vidi kroz sve stvari. Nije religiozna, već je nevina. Svjet​lost ona zove svojom vlastitom, i osjeća da trava raste i kamen pada po zakonu nižem i zavisnom od prirode. Gle, govori ona, rođena sam u velikom, u sveopćem duhu. Ja, nesavršeno, obožavam moje ro​đeno Savršeno. Prijemčiva sam na veliku dušu, i, tako, gledam iznad sunca i zvije-zda i osjećam da su oni lijepe slu-čajnosti i pojave, mijenjanju sklo-ni, i pro​lazni. Sve više i više usko-mešani valovi bezvremene prirode prodiru u mene, i ja postajem sveopća i sve​ljudska u svojim obzirima i postupcima. Tako po​čeh ja da živim u mislima i djelujem snagama koje su besmrtne. Tako poštujući dušu, i učeći, kako sta​ri govoriše, da je "njena ljepota je neizmjerna", čovjek će uvidjeti da je svijet vječito čudo koje je duša stvo​rila i manje će se čuditi pojedi-načnim čudesima; naučit će da nema svjetovne povijesti; da je sva povijest božanska; da je cijeli svijet zastupljen u jednom jedi​nom atomu u trenutku vremena. On više neće provoditi ništavan život u blatu, već će živjeti u božanskoj sjedinjenosti. Raskinut će s onim što je nisko i lako​misleno u njegovom životu i zadovoljiće se svakim mjestom i svakim poslom kojemu je vičan. Spokojno će se okrenuti osvitu, nehajan prema onom osloncu i nadzoru koji sa sobom donosi Boga, i, tako, imaće već unaprijed svekoliku budućnost na dnu svoga srca. (Kraj)
------------------------------------------
Riječi su konačni organi beskona-čnog duha. One ne mogu da obu-hvate raspon svega onoga što je u istini.
Život u skladu s Prirodom, ljubav prema istini i vrlini, izbistriće oči da progledaju i shvate njen tekst.
- Ako ti učiš samo metode, onda ćeš biti vezan metodama. Ali ako učiš principe onda možeš stvarati 
svoje vlastite metode.  Emerson
Dijelovi predavanja održanog 1938 na Harvardskoj školi za vjero-nauk, nakon predavanja, prošlo je skoro 30 godina kad je Emerson ponovo bio pozvan da govori.  
Naše je doba retrospektivno doba. Ono gradi na grobnicama otaca. Ono piše životopise, povijesti i kri-tike. Prethodna pokoljenja gledala su Boga i prirodu licem u lice; mi kroz njihove oči. Zašto ne bismo i mi uživali u neposrednom odnosu prema univerzumu? Zašto ne bi-smo i mi imali poeziju i filozofiju prema svom viđenju, a ne prema tradiciji, i religiju vlastitog otkro-venja a ne povijest njihove? Obgr-ljeni za jedno trajanje nježnošću prirode, čije bujice života struje oko nas i kroz nas i pozivaju nas, moćima koje obilato pružaju, na djelo primjereno prirodi - zašto bismo onda pipajući tražili među trošnim kostima prošlosti, ili živo pokoljenje u izbljedjelo ruho odije-vali? Sunce i danas sija. Više je vune i lana po poljima. Tu su nove zemlje, novi ljudi, nove zamisli. Zahtjevajmo djela vlastitih ruku i zakon i strahopoštovanje. Sigurno, nijedno pitanje koje bismo mogli postaviti nije bez odgovora. Mora-mo vjerovati u savršenost stvaranja utoliko što ćemo vjerovati da sva-ku radoznalost koju poredak stvari izaziva u našim umovima, poredak stvari može zadovoljiti. Stanje sva-kog pojedinog čovjeka rješenje je u hijeroglifima onih istraživanja koja je sam pokrenuo. On to izvodi kao život, prije no što će to dose-gnuti kao istinu. Na sli​čan način priroda već unaprijed, svojim obli-cima i težnjama, prikazuje vlastitu zamisao. Ispitajmo veličanstveni fenomen koji tako spokojno blista svuda oko nas. . . . . . 
Svaki duh sebi gradi dom, i iznad doma svijet i iznad svijeta nebo. Znaj tada da svijet postoji radi tebe. Radi tebe je pojavnost savr-šena. Ono što mi jesmo, mi jedini vidjeti možemo. Sve što Adam imaše; sve što Cezar mogaše, ti imaš i možeš. Adam nazivaše svoj dom nebo i zemlja; Cezar nazivaše svoj dom Rimom; možda ti svoj nazivaš postolarskim radionicom, sto jutara oranice; ili učenikovim potkrovljem. Sazdaj stoga svoj vlastiti svijet. . . 
Držim da nijedan čovjek koji razmišlja o sebi, ne može da stupi u neku od naših crkava, a da ne osjeti da je uticaj koji je zajednička služba božja imala na ljude prošao, ili da prolazi. Ona je izgubila svoj zahvat u naklonost dobrog i u strah rđavog. U unutrašnjosti, po susjed-stvima, pola župa se otpisuje, da upotrijebim ovdašnji izraz. Već se nazire kako se dostojanstvenost i religioznost povlače sa vjerskih skupova. Čuo sam pobožnu osobu, koja slavi sabat, kako ogorčena srca kaže: "Ići nedjeljom u crkvu izgleda mi griješno". A motiv koji ih još uvijek drži na okupu samo je nada i iščekivanje. Ono što nekada bijaše uzgredno, da se najugledniji i najneznatniji ljudi župe, bogataš i siromah, učen i neznalica, mlad i star, sreću istog dana kao braća pod istim krovom u znak jednakih prava u duši  postalo je vrhovni razlog da se tamo ide. . . 

- Prijatelji moji, u ove dvije greške, rekao bih, otkrivam uzroke opada-nja crkve u širenju bezvjerja. A može li veća nesreća da zadesi jedan narod od gubitka poštovanja za Boga? Tada sve propada. Sjajni duhovi napuštaju hram da bi poho-dili senat ili tržnicu. Književnost postaje bezvrijedna. Znanost hla-dna. Oko mladosti ne žari se na-dom u druge svijetove, i doba nema časti. Društvo živi radi zabavljanja, a kada čovjek umre više ga ne spominjemo. I sada, braćo moja, upitat ćete me vi, što u ove očajne dane da radimo? Lijek je već obznanjen u samom našem protestu Crkvi. Suprotstavili smo Crkvu Duši. U duši, dakle, nek se traži iskupljenje. Kud god čovjek išao stupa revolucija. Staro je za robove. Kada čovjek dođe, sve knjige postaju čitljive, sve stvari prozračne, sve religije puka forma. On je reli​giozan. Čovjek je čudo-tvorac. Vidi sebe usred čude​sa. Svi ljudi blagosiljaju i proklinju. On reče jeste i nije, jedini. Utrnulost religije; postulat da je doba nada-hnuća prošlo, da su se korice Biblije zauvijek sklopile; strepnja od umanjivanja Isusovog lika nje​govim predstavljanjem kao čovje-ka  dovoljno jas​no pokazuju laž-nost naše teologije. Služba je pravog učitelja da nam pokaže da Bog jeste, a ne da bijaše. Da On zbori, a ne da zboraše. Pravo kršćanstvo vjera kao Kristova u bezmjernost čovjeka izgubljeno je. Nitko da povjeruje u dušu čovjeka, već samo u neku ličnost ili osobu, staru i otišlu. Jao meni, nijedan čovjek da pođe svojim vlastitim putem. Svi ljudi idu u grupama ovom svecu ili onom pjesniku, zaobilazeći Boga koji se krije u tajni. Oni ne mogu da proniknu u tajnu; više im odgovara da budu slijepi pred drugima. Smatraju društvo mudrijim od svoje duše, a ne znaju da je jedna duša, njihova duša, mudrija od cijelog svijeta. Pogledajte kako narodi i rase plove morem vremena, i ne ostavljaju ni nabora na površini po čemu bismo mogli razabrati gdje su doplovili ili potonuli, i jedna jedina dobra duša, njihova duša, učiniće ime Mojsija, ili Zena ili Zaratustre časnim zau-vijek. Nitko se nije okušavao u oz-biljnom stremljenju da bude Biće naroda i prirode, već bi svatko htio da bude neobavezan sljedbenik ne-kog kršćanskog obrasca, ili čovjek za vezu neke sekte ili tako neka veličina. Kad jednom napustite vlastito saznanje Boga, vlastiti doživljaj Njega i prihvatite znanje iz druge ruke, kao što je ono Svetog Pavla ili Džordža Foksa ili Svedenborga, sa svakom godinom u kojoj ova izvedena forma traje sve više se udaljavate od Boga, i ako ono, kao sada, potraje stoljeći-ma -  toliki raskol zjapi da ljudi teško mogu biti ubjeđeni da u njima ima bilo čega božanskog. Dozvolite mi, da vas prije svega, opomenem da idete vlastitim pu-tem. Da odbijate dobre uzore i imate smjelosti da volite Boga bez posrednika ili vela. . . uvijek pomi-slite: "I ja sam čovjek". Imitacija nikada ne prevazilazi uzor. Opona-šatelj osuđuje sebe na bezizražajnu osrednjost. . . Za oponašatelja priro

-dno je nešto drugo, on lišava sebe vlastite ljepote da bi bio prikraćen
od tuđe. (vidi na - www.rwe.org)
Još neke od Emersonovih izreka

- Budite oprezni na što usmjeravate svoje srce jer ćete to zasigurno i dobiti. 

- Jednom kad donesete odluku, čitav svemir se udruži da bi se ostvarila.

- Čovjek finog ponašanja izgovorit će vam ime kao da vam je dodao plemičku titulu. 

- Jedini način da imaš prijatelje jest biti prijatelj.
- Ko ima ženu i djecu, dao je taoce sudbini, jer su oni prepreka velikim poduhvatima, bilo u dobru ili u zlu. 

- Kritika ne smije biti zlovoljna i razorna. Goli noževi i čupanje korijenja; kritika mora usmjeravati, poučavati, nadahnjivati. 

- Ljepota je odlika tijela isto kao što 
je vrlina odlika duše.
- Mudar čovjek u oluji Bogu se moli, ne za izbavljenje iz opasnosti već za izbavljenje od straha. Oluja iznutra je ta koja ga ugrožava a ne oluja izvana. 

- Nemojte ni pomisliti da možete izbjeći nagradu za svoja djela. 

- Ništa nam ne može pružiti takav mir kao mi sami. 

- Sa svojim prijateljima radim isto što i sa svojim knjigama. Htio bih da su ondje gdje ih mogu naći, ali se rijetko njima koristim. 

- Snaga karaktera je iznad inteligen-cije. 

- Toliko mi u ušima zvoni ono što jesi da ne čujem ono što govoriš! 
- Strah pobjeđuje više ljudi nego bilo koja druga stvar u svijetu.  

- Učinite ono čega se bojite i strah 
će sigurno umrijeti.
Ralf Waldo Emerson 1803-1882 je u svoje vrijeme smatran za buntov-nog radikala, heretika i ateistu. Osmi po redu svećenik u siroma-šnoj porodici novo-engleskih puri-tanaca on će 1832, dakle u svojoj dvadesetdevetoj godini, jednostav-no odbiti da i dalje vrši svetu službu s obrazloženjem da Krist Posljednju Večeru nije zamislio kao komunalno, zajedničko bogo-služenje. Pastva je Emersona pro-glasila ludim, Crkva ga se odrekla, a on će od govorničkih platformi širom Amerike načiniti svoju pro-povjedaonicu za cijeli život. Slje-deće, 1833 godine odlazi u Evropu i tu sreće romantičare Landora Wordsworth-a Coleridge i Carlyle. Nakon povratka nastanjuje se u Concordu. Henry James, Emersona opisuje: "Najmudriji Amerikanac". "Utjecaj koji je Emerson imao na duh svojih savremenika nije bio ni dogmatski ni intelektualan, već je čisto osobne prirode. . . A osobnost - karakter - određujuće je svojstvo Emersonovog genija". Frederick A. Carpetner govori: "Emersonova filozofija može se najbolje opisati kao Pragmatički Misticizam. Idea-listička je po tome što mistično iskustvo stavlja na prvo mjesto. Dualistička je po tome što sa svog stajališta na mostu između duše i prirode gleda u oba pravca. Nedu-alistička je po tome što tvrdi da je taj most jedina realnost. Ali je pragmatička po tome što sve istine uključujući mističko vjerovanje u vrijednost života) podvrgava pro-
vjeri života".  www.rwe.org 

Istina je ljepša od licemjer-ne ljubavi. 

Ako ste plemeniti, voljeću vas; ako niste, neću poniziti ni vas ni sebe licemjerjem. 

Najtraženija vrlina je prila-godljivost. Samodovoljnost je njena odvratnost. Prilago-dljivost ne voli živu zbilju i stvaraoce, već imena i običaje. 
Ništa nam ne može pružiti takav mir kao mi sami. 

Lako je u svijetu živjeti pre-ma mišljenju svijeta; lako je u samoći živjeti prema vla-stitom; ali veliki čovjek je onaj koji - usred gomile za-država sa savrše​nom blago-šću nezavisnost samoće. 

Biti velik znači biti pogrešno shvaćen. 

Prezirite uvijek pojavnost i uvijek  ćete  sve  moći. 

Odnosi duše prema božan-skom duhu toliko su čisti da je skrnavljenje tražiti bilo kakvo posredo​vanje.  

Ako po istini živimo, istinito ćemo sve vidjeti. 

Duša koja se vinula iznad strasti zadržava biće i vječitu uzročnost, opaža samopostoja-nje Istine i Pravde i smiruje se sa​znanjem da je sve baš kako treba. 

Ne živimo više prema očeki-vanjima tih obmanutih i obma-njujućih ljudi sa kojima svako​dnevno razgovaramo.

